
daivaGYa vallabhA Astrologer’s beloved by VarAhmihir

ವರಾಹಮಿಹಿರರಚಿತಾ ದೈವಜ್ಞ ವಲ್ಲಭಾ

..ಓಂ..
DaivaGYa VallabhA text summary and encoding by Manish Shrivastaw

Prashna shastra is a unique and spinal branch of astrology, after all

everyone has queries to be answered primarily. Daivagya VallabhA is

also unique amongst other books on the subject, yet has been low

profile, so much so that it arises some doubts about it’s authorship,

as Acharya Varahamihir’s other works are very popular, e.g.

BrihajjAtakam or Hora shastra, panchasiddhantika, brihatsamhita etc.

It seems Varaha wrote it as a key book or guide in his early days. Here

he worships Nrihari in the beginning (mangalacharana) not Surya as in

his later works. In the end we can see that the author is putting in

his personal experiences as if in a diary, when he discusses planets

changing the direction of travel in certain positions. (37-40/ 15)

Perhaps it was written before his famous Yogayatra, which deals with

traveling in general. Varaha’s son PrithuyashA wrote Hora SAra on

the lines of his father’s Hora shastra better known as Brihajjatakam.

Prithuyasha is better known for his book on Prashna vidya,

ShaTpanchashika which consists of 65 verses discussing some fundamental

combinations of horary astrology. All these yogas exist in Daivagya

Vallabha. A son gets inspired, if at all, by his father’s magnificent

work to preserve his heritage, not by someone else. May be

Varahamihir wrote this book to teach his son Prithuysha, their

traditional knowledge. We can see in the end as author explains

thoroughly in Lagnachinta adhyAya (15th chapter) about wars, king and

army’s fate, subjects chiefly concerned and almost the question of

survival, literally for an astrologer in 6th century. In many

occasions, names of earlier experts like Manittha, Maya, Satya, Bali,

Yavanacharya have been taken with respect, here we can observe

Varahamihir never had any qualms in accepting Yavana (Greek) mata as he

was progressive and liberal, not rigid in views. The language, poetic

style, insight behind combinations, synonyms of planets, signs,

houses etc. don’t sound modern at all. The book has covered

everything, prashna lagna, determining the lagna (ascendant) by

various means, PrashnakShar paddhati (initial letter of query) Shakun

vichar (omens), prediction by Dreshkana, Trimshamsha, all these

methods contribute to prove this text’s era. Apart from it’s author’s

name this book alone is enough to praise the person who created it,

simply for it’s excellent contents.

In 1st chapter Prashnavatar planet’s conditions (avasthA) are

described, definitions like Pravriddhavirya or ParihiyamAnvirya (for

planet transiting towards it’s exaltation or debilitation signs) are

never heard of. Author discusses duties of answer seeker and astrologer

both, the basics of making prediction.

In 2nd chapter ShubhAshubha author describes ’significators’ or

things covered by all 12 houses (bhAva kArakatva) and some basic

principles. In 3rd chapter LAbhAlAbha combinations indicating

financial profit or loss, are given. In 4th chapter SamanyagamAgam

some basic yogas of travel, arrival or departure, are discussed.

5th chapter ShatrugamAgam deals with enemy’s attack on one’s

country. 6th chapter PravAsachinta deals exclusively with the state

of person gone abroad, his well being, possible arrival or captivity.

7th chapter JayaparAjaya deals with war queries explicitly, who’ll

be victorious, aggressor (YAyi) or attacked one (SthAyi).

8th chapter Rogashubha points out combinations for patient’s health,

recovering from or succumbing to disease. 9th chapter is about

larceny, lost wealth’s recovery, identification of thief. 10th

chapter ManomushtichintA answers silent queries in a rational way,

explaining the size, color, sex of planets, leading to determine if

it’s living organism, animal, flora, or unanimated metal, a person is

thinking about.

11th chapter Vrishtinirnaya briefly suggests rain indicating

combinations. 12th chapter VivAhavichar is for concerns about

marriage while 13th chapter Stripunjanma deals with child birth. 14th

chapter Prakirna as the name suggests consists everything which the

author thinks should not be left out. Relationship with others,

planet’s taste in food (e.g. if a planet is retrograde, dish having

taste indicated by this planet, will be offered repeatedly to the

person in question, yet he will refuse to eat it! 11/14), body parts

indicated by Dreshkana (1/3rd of sign) wound marks etc on them for

identifying or just surprising someone. Another method of telling

whether a job can be accomplished or not, Shanku ChAya and Svapna

(dreams) their result and timing of coming true, answering from 1st

letter of question asked, dividing alphabets in 8 chapters governed

by 7 planets (a, ka, cha, Ta, ta, pa, ya, sha varg) are all

accumulated here. In 15th chapter Lagnachinta again the author

describes fate of war strikes, army’s every aspect, journey, food,

camping, vehicles, loopholes etc are determined by Dreshkana. In the

end he suggests favorable traveling times and combinations of

unexpected journey.

Reading a book on astrology not only improves our knowledge on this

special subject but also introduces us to ancient times and lifestyle

as Jyotish covers all walks of life. I hope readers will enjoy it!

- Manish Shrivastaw. 21-12-2003.

.. 1ಪ್ರಶ್ನಾವತಾರಾಧ್ಯಾಯಃ..
ನತ್ವೋದ್ಗಿರಂತಮನಲಂ ಭೈರವಮದ್ವೈತಮೀಶ್ವರಂ ನೃಹರಿಂ .

ವರಾಹೇಣೈಷಾ ಕ್ರಿಯತೇ ಪ್ರಶ್ನೇ ದೈವಜ್ಞವಲ್ಲಭಾರಚನಾ.. 1..
ದೀಪ್ತಾದ್ಯಂ ದಶಭೇದಂ ವ್ಯೋಮಚರಾಣಾಂ ನಿರೂಪ್ಯ ಭಾವಫಲಂ .

ಪೃಷ್ಟೋ ಯದ್ಯತ್ಕಥಯತಿ ಶುಭಾಶುಭಂ ತತ್ತದನ್ಯಥಾ ನೋಕ್ತಂ.. 2..

ದೀಪ್ತೋ ದೀನಃ ಸ್ವಸ್ಥೋ ಮುದಿತಃ ಸುಪ್ತಃ ಪ್ರಪೀಡಿತೋ ಮುಷಿತಃ .
ಪರಿಹೀಯಮಾನವೀರ್ಯಃ ಪ್ರವೃದ್ಧವೀರ್ಯೋಽಧಿವೀರ್ಯಶ್ಚ.. 3..
ಸ್ವೋಚ್ಚೇ ದೀಪ್ತೋ ನೀಚೇ ದೀನಃ ಸ್ವಗೃಹೇ ವ್ಯವಸ್ಥಿತಃ ಸ್ವಸ್ಥಃ .
ಮುದಿತೋ ಮಿತ್ರಗೃಹಸ್ಥೋ ರಿಪುಗೇಹಸ್ಥೋ ಭವೇತ್ಸುಪ್ತಃ.. 4..
ಅನ್ಯೈರ್ವಿಜಿತೋ ಯುದ್ಧೇ ನಿಪೀಡಿತೋಽಸ್ತಂಗತೋ ಮುಷಿತಃ .
ಪರಿಹೀಯಮಾನವೀರ್ಯೋ ನೀಚಾಭಿಮುಖಂ ಪ್ರಸರ್ಪಶ್ಚ.. 5..
ಗಚ್ಛನ್ ಸ್ವೋಚ್ಚಾಭಿಮುಖಂ ಪ್ರವೃಧವೀರ್ಯಃ ಸಮಾಖ್ಯಾತಃ .
ಶುಭವರ್ಗಸ್ಥಃ ಖೇಟೋಽಧಿಕವೀರ್ಯೋ ವಿಪುಲರಶ್ಮಿಶ್ಚ.. 6..
ದೀಪ್ತೇ ಸಿದ್ಧಿರನುತ್ತಮಾ ನರಪತೇರ್ದೀನೇ ಚ ದೈನ್ಯಾಗಮಃ
ಸ್ವಸ್ಥೇ ಸ್ವೇ ಮನಸಿ ಸ್ಥಿತಂ ಚ ಭವತಿ ಶ್ರೀಕೀರ್ತಿಸೌಖ್ಯಾದಿಕಂ .

ಆಮೋದೋ ಮುದಿತೇ ಯಥೇಪ್ಸಿತಫಲಪ್ರಾಪ್ತಿಃ ಪ್ರಸುಪ್ತೇ ವಿಪ-

-ತ್ಪೀಡಾಶತ್ರುಕೃತಾ ಪ್ರಪೀಡಿತತನೌಮೋಷಂ ಗತೇಽರ್ಥಕ್ಷಯಃ.. 7..
ಭವತಿ ಪ್ರವೃದ್ಧವೀರ್ಯೇ ಗಜತುರಂಗಸುವರ್ಣಭೂಲಾಭಃ .
ತದ್ವದಧಿವೀರ್ಯಯುಕ್ತೇ ಶಕ್ತಿತ್ರಯಸಂಪದಾದಿಬಾಹುಲ್ಯಂ.. 8..
ಪುಷ್ಪೈಃ ಫಲೈಃ ಕನಕರತ್ನಯುತೈಃ ಸ್ವಭೂಮೌ
ನಕ್ಷತ್ರಜಾತಿಸಹಿತಂ ಗ್ರಹರಾಶಿಚಕ್ರಂ .

ಶ್ರದ್ಧಾಂ ಅಭ್ಯರ್ಚ್ಯಂ ಭಕ್ತಿಭರಬಂಧುಕಂಧರಾಗ್ರಃ
ವಿಧಾಯ ನಿಜಚೇತಸಿ ನಿರ್ವಿಕಲ್ಪೇ.. 9..
ಪ್ರಾತಃ ಪುಮಾನ್ವಿಹಿತದೇವಗುರುಪ್ರಣಾಮಃ ಪಾಣೌ
ವಹನ್ ಕುಸುಮರತ್ನಫಲಾಕ್ಷತಾಶ್ಚ .
ಸತ್ಕೃತ್ಯ ದೈವವಿದಮಾದರಮಾದಧಾನಃ
ಪೃಚ್ಛೇತ್ಸಕೃಚ್ಛುಭಮನಾಃ ಶುಭದಿಙ್ಮುಖಸ್ಥಃ.. 10..
ಪ್ರಶ್ನಾಕ್ಷರೈರುದಯಹೇತುಭಿರುಲ್ಲಸದ್ಭಿರ್ಬಾಹ್ಯಸ್ಥಿತೈಶ್ಚ
ಶಕುನೈರಧಿಗಮ್ಯ ಸಮ್ಯಕ .

ಪ್ರಷ್ಟುಃ ಶುಭಂ ಚಯದಿ ವಾಪ್ಯಶುಭಂ ಪ್ರಯತ್ನಾತ್ತತ್ಕಾಲಜಂ
ತದಿಹ ದೈವವಿದಾಽಭಿಧೇಯಂ.. 11..
ಫಲಭರಕುಸುಮಾಭಿರಾಮಭೂಮಿರುಹಭುವಿ ಗೋಮಯಪುಷ್ಪತೋಯವತ್ಯಾಂ
.

ಚರಣಸುಖಕೃತಿ ಪ್ರಪೃಚ್ಛತಾಂ ಸ್ಯಾದಭಿಮತಸಿದ್ಧಿರಸಂಶಯೇನ ಪುಂಸಾಂ.. 12..
ದೃಕ್ಚೇತಸೋಃ ಸುಖಕರೀ ಯದಿ ಭೂಮಿರಸ್ತಿ
ಮಾಂಗಲ್ಯವಸ್ತುವಿಷಯೇ ಶುಭದರ್ಶನೇ ಚೇತ್ .

ಪ್ರಚ್ಛಾವಿಧೌ ಶುಭಮುಪಸ್ಥಿತಮಾದರೇಣ

ತತ್ರಾಪಿ ವಾಚ್ಯಮಿತಿ ವಕ್ತಿ ಮಯೋಮಣಿತ್ಥಃ.. 13..

.. 2 ಶುಭಾಽಶುಭಾಧ್ಯಾಯಃ..
ಪ್ರಷ್ಟುಃ ಶುಭೈಃ ಪಂಚಭಿರಿಷ್ಟಲಾಭೋಽನಿಷ್ಟಪ್ರದೈಃ ಪಂಚಭಿರಪ್ಯನಿಷ್ಟಂ .

ತುಲ್ಯೈರ್ಬಲಾಬಲವಶಾತ್ಫಲಮೂಹನೀಯಂ ಜ್ಞೇಯಂ ಚತುರ್ಭಿರಥ ವಾಪಿಫಲಂ
ಬಲಾಚ್ಚ.. 1..
ಭಾವಃ ಸ್ವೇಶೇನೇಕ್ಷಿತೋ ವಾ ಯುತಃ ಸ್ಯಾತ್ಪಾಪಾದನ್ಯೈರ್ವಾಪಿ ತಸ್ಯಾಸ್ತಿ ವೃದ್ಧಿಃ .
ಸೌಮ್ಯಾ ಯಸ್ಯಾಂತ್ಯಾಸ್ತಖಸ್ವಾಂಬುಗಾ ವಾ ಪಾಪೈರೇವಂ ಹಾನಿರಾದೇಶನೀಯಾ..
2..

ಪರ್ಯಾಯಸಂಜ್ಞಾ ಚೈತೇಷಾಂ ಕಥ್ಯತೇ ಮುನಿಸಂಮತಾ .

ಕಾರ್ಯಸಂಜ್ಞಾ ಚ ತಸ್ಯೋಕ್ತಾ ತಸ್ಮಾತ್ಪ್ರಶ್ನವಿಚಾರಣಾ.. 3..
ಆರೋಗ್ಯಪೂಜಾಗುಣಕಲ್ಪವೃತ್ತಮಾಯುರ್ವಯೋಜಾತಿರದೋಷಸೌಖ್ಯಂ .

ಕ್ಲೇಶಾಕೃತೀ ಲಕ್ಷಣರೂಪವರ್ಣಾಸ್ತದ್ಭಾಗಿನೇಯಸ್ಯ ವಧೂಸ್ತನೌ ಸ್ಯಾತ್.. 4..

ಮಾಣಿಕ್ಯಮುಕ್ತಾಫಲರತ್ನಧಾತುದ್ರವ್ಯಾಂಬರಸ್ವರ್ಣಹಯಾದಿಕಾರ್ಯಂ .

ರೂಪ್ಯಂ ಸಧಾನ್ಯಕ್ರಯವಿಕ್ರಯಾದಿ ಸಾಧಾರಣಂತದ್ಭವತಿ ದ್ವಿತೀಯೇ.. 5..
ಸ್ನುಷಾನುಜಕ್ಷೇಮಸುಬುದ್ಧಿಲಾಭಭೃತ್ಯಾದಿದಾಸೀಭಟಕರ್ಮಕರ್ತುಃ .
ಭ್ರಾತ್ರಾದಿಚಿಂತಾವಿಷಯಂ ಸಮಗ್ರಂ ಪರ್ಯಾಯಮೇತತ್ ಕಥಿತಂ ತೃತೀಯೇ.. 6..
ಗೃಹಂ ನಿಧಾನಂ ವಿವರಪ್ರವೇಶೋ ಮಹೌಷಧಕ್ಷೇತ್ರಖಲಾದಿವಾಟೀ .

ಸುಹೃಜ್ಜಲಂ ವೈ ಪಿತೃಪಪ್ರಯೋಗೋ ಗಮಾಗಮೌ ಗ್ರಾಮಸುಖಾದಿಕಂ ಚ.. 7..

ಸ್ಥಾನಚ್ಯುತಿರ್ಲಾಭಗೃಹಪ್ರವೇಶೋ ವೃದ್ಧಿರ್ಜನಿತ್ರೀ ಜನಕಶ್ಚ ತದ್ವತ್ .

ದೇಶಾದಿಕಾರ್ಯಾಣ್ಯಪಿ ಲಾಭಮಸ್ಯ ಪರ್ಯಾಯಮೇತತ್ಕಥಯಂತಿ ತುರ್ಯೇ.. 8..
ನಾನಾಪ್ರಯೋಗೋ ವಿನಯಪ್ರಬಂಧವಿನೇಯವಿದ್ಯಾನಯಬುದ್ಧಿಮಂತ್ರಾಃ .
ಸಂಧಾನಗರ್ಭಾಂಗಭವಾದಿಕಂ ಚ ಪ್ರಜ್ಞಾಸುತಾರ್ಥಸ್ಯ ಚ ಪಂಚಮೇ ಸ್ಯಾತ್.. 9..

ಅಸ್ವಾಸ್ಥ್ಯದೌಸ್ಥಿತ್ಯವಿಪಕ್ಷದಾಸಕ್ರೂರೋಗ್ರಕರ್ಮಾಪರಕೃತ್ಯಶಂಕಾಃ .
ಯುದ್ಧಾದಿತನ್ಮಾತುಲಮಾಹಿಷಾದ್ಯಂ ರೋಗೋಽಪಿ ಚಿಂತ್ಯೋ ರಿಪುಭಾವತುಲ್ಯಃ..
10..

ವಸ್ತುಕ್ರಯಸ್ವಾಸ್ಥ್ಯವಣಿಜ್ಯವಾದಕಾಮೋದಯೋ ದಾಸಕಲತ್ರಚೌರ್ಯಂ .

ನಿವೃತ್ತಿಸ್ವಸ್ರೇಯಗಮಾಗಮಾದ್ಯಂ ಕಲತ್ರಪರ್ಯಾಯಮಿದಂ ನಿರುಕ್ತಂ.. 11..
ಆಯುರ್ವಿರೋಧೋ ನಿಧನಂ ಚ ರಾಜ್ಯಂ ಭೇದೋಽಥ ವಾ ಬಂಧುಜನಸ್ಯ ಛಿದ್ರಂ
.

ವೈಷಮ್ಯ ದುರ್ಗಾದಿಕಲತ್ರಶತ್ರುವಧೋ ನದೀತಾರಣಮಷ್ಟಮರ್ಕ್ಷೇ.. 12..

ಸ್ವಾಧ್ಯಾಯದೀಕ್ಷಾಸುರಗೇಹಯಾತ್ರಾ ನೃಪಾಭಿಶೇಕೋ ಗುರುಧರ್ಮಕೃತ್ಯಂ .

ಜಲಾಶಯಶ್ಯಾಲಕದೇವರಾದೀನ್ ಭ್ರಾತುರ್ಗೃಹಿಣ್ಯೋ ನವಮಸ್ಯ ಪೂರ್ವೈಃ.. 13..
ಆಕಾಶವೃತ್ತಾಂತಜಲಪ್ರಪಾತಃ ಸ್ಥಾನಂ ಪಿತುಃ ಕಾರ್ಯಸುಖಾದಿಮಾನಂ .

ಪುಣ್ಯಂ ನೃಪತ್ವಂ ಚ ತಥಾಽಧಿಕಾರೋ ಮುದ್ರಾಚ್ಯುತಿಸ್ತದ್ದಶಮಸ್ಯ ತುಲ್ಯಂ.. 14..
ಕಾರ್ಯಸ್ಯ ವೃದ್ಧಿಃ ಕ್ರಯವೃದ್ಧಿಲಬ್ಧಿರ್ಗಜಾಶ್ವವಸ್ತ್ರಾದಿಕಯಾನಶಯ್ಯಾಃ .
ಸ್ವರ್ಣಾನುವಿತ್ತಾಪಹೃತಾದಿಕನ್ಯಾಲಾಭೋ ಗಜಾದೇಃ ಶ್ವಸುರಾದ್ಯಮಾಯೇ.. 15..
ತ್ಯಾಗಾದಿಭೋಗೇಷ್ಟಿವಿವಾಹದಾನಕೃಷ್ಯಾದಿಕರ್ಮವ್ಯಯಸಂಕ್ಷತಿಶ್ಚ .
ಪಿತೃವ್ಯಯಮಾತೃಷ್ವಸೃಮಾತುಲಾನೀಯುದ್ಧೇಕ್ಷಣಂ ಯುದ್ಧಪರಾಜಯೋಽನ್ತ್ಯೇ..
16..

ಯದ್ಯದ್ಭಾವೇಷು ಯದ್ವಸ್ತು ಕಥಿತಂ ಯವನಾದಿಭಿಃ .
ತತ್ಕಾರ್ಯಸಂಜ್ಞಮಾಖ್ಯಾತಂ ತತಃ ಪ್ರಶ್ನವಿಚಾರಣಾ.. 17..
ಯಸ್ಯ ಭಾವಸ್ಯ ಯದ್ವಸ್ತು ಪ್ರಶ್ನಮಾತ್ರೇ ಪ್ರಕಾಶಿತಂ .

ತತ್ಪೃಚ್ಛಾಯಾಂ ತು ತಲ್ಲಗ್ನಮೇವಂ ವಾ ಪೂರ್ವವದ್ ಭವೇತ್.. 18..

ಯದ್ಯದ್ಭಾವೇಷು ಯತ್ಕರ್ಮ ತಸ್ಮಾಲ್ಲಗ್ನವ್ಯವಸ್ಥಿತಿಃ .
ಅತೀತಾನಾಗತೇ ಕಾರ್ಯೇ ತ್ವತೀತಾನಾಗತಾದಪಿ.. 19..

ಮೂರ್ದ್ಧೋದಯೇ ಸೌಮ್ಯವಿಲಗ್ನಗೇ ವಾ ಲಗ್ನೇಽಪಿ ವಾ ಸೌಮ್ಯಯುತೇ ಶುಭಂ
ಸ್ಯಾತ್ .

ಅತೋಽನ್ಯಥಾತ್ವೇ ತು ತದನ್ಯಥಾತ್ವಂ ಮಿಶ್ರಂ ವಿಮಿಶ್ರೈರಧಿಕಂ ಬಲಾಢ್ಯೈಃ.. 20..
ಕೇಂದ್ರೋಪಗಾ ನವಮಪಂಚಮಗಾಶ್ಚ ಸೌಮ್ಯಾಃ ಕೇಂದ್ರಾಷ್ಟವರ್ಜ್ಯಮಶುಭಾಸ್ತ್ರಿಷಡಾಯಸಂಸ್ಥಾಃ
.

ಸರ್ವಾರ್ಥಸಾಧನಕರಾಃ ಪರಿಪೃಚ್ಛತಾಂ ಸ್ಯುರೇಭಿರ್ವಿಪರ್ಯಯಗುಣೈಸ್ತು
ವಿಪರ್ಯಯಃ ಸ್ಯಾತ್.. 21..

ಕೇಂದ್ರಾದಿನಾಥೋ ಯದಿ ಲಗ್ನಗಃ ಸ್ಯಾತ್ತನ್ಮಿತ್ರಮೇತಸ್ಯ ಚ ಕೇಂದ್ರಗಂ ವಾ .

ವ್ಯಯಾಷ್ಟಕೇಂದ್ರಾಣ್ಯಪಹಾಯಪಾಪಾಶ್ಚಾನ್ಯತ್ರ ಯಾತಾಯದಿ ತಚ್ಛುಭಂ ಸ್ಯಾತ್..

22..

ನರರಾಶಿಲಗ್ನಮಭಿವೀಕ್ಷಿತಂ ಶುಭೈರುದಯಾಸ್ತಬಂಧುದಶಗೈಃ ಶುಭೈಸ್ತಥಾ .

ತ್ರಿಕಲಾಭಷಷ್ಠ್ಭಗತೈಸ್ತಥಾಶುಭೈಃ ಶುಭಲಾಭವಿತ್ತವಿಷಯಾಂಸ್ತದಾ ವದೇತ್.. 23..

ಕನ್ಯಾತುಲಾ ಚ ಮಿಥುನಂ ಚ ಘಟೋ ನೃರಾಶಿಶ್ಚೈತೇಷುಸೌಮ್ಯಸಹಿತೇಷು ಶುಭಂ
ವಿಭಾವ್ಯಂ .

ಪಾಪಾ ವ್ಯಯಾಯಭಗತಾ ನ ಶುಭಾ ವಿಲಗ್ನೇ ಪಾಪಃ ಶಶೀ ನ ಶುಭದೋ ದಶಮೇ
ಶುಭಶ್ಚ.. 24..
ಚತುಷ್ಪದೇ ವಾ ದ್ವಿಪದೇ ವಿಲಗ್ನೇ ಪಾಪಗ್ರಹಸ್ತೇನ ತದೀಕ್ಷಿತೇಶ್ಚ .

ಶುಭಗ್ರಹೈಸ್ತ್ವೀಕ್ಷಿತ ಏವ ವೃದ್ಧಿಂ ನೃರಾಶಿಲಗ್ನೇ ತು ಶುಭಂ ಸಮಸ್ತಂ.. 25..
ಉದಯತುಹಿನದೀಧಿತೀ ಭವೇತಾಂ ಯದಿ ಚ ಶುಭೈರಭಿವೀಕ್ಷಿತೌ ತದಾನೀಂ .

ಶುಭಮಶುಭಮತೋಽನ್ಯಥೇತ್ಯಭೀಷ್ಟಂ ಗುಣಿಗಣಮೌಲಿಮಣೇಃ ಶಶಿಪ್ರಭೋಸ್ತು..
26..

.. 3ಲಾಭಾಽಲಾಭಾಧ್ಯಾಯಃ..
ಲಾಭಾಸ್ತಪಂಚಸಹಜೇಷು ಶುಭಗ್ರಹಾಃ ಸ್ಯುರ್ಲಾಭಪ್ರದಾ ದದತಿ ನೇಷ್ಟಫಲಾನಿ
ಪಾಪಾಃ .
ಸ್ಥಾನಂ ಶುಭಾದಶಮಸಪ್ತಮಗಾಶ್ಚ ದದ್ಯುರ್ಮಾನಾರ್ಥದಾದ್ವಿತೀಯಪಂಚಮಲಗ್ನಗಾಶ್ಚ..
1..

ಚಂದ್ರಂ ಸಪ್ತದಶದ್ವಿಷಷ್ಠಸಹಜಾಯಸ್ಥಾನಸಂಸ್ಥಂ ಶುಭಃ
ಪಶ್ಯೇದ್ವೈ ಪ್ರಮದಾಕೃತಂ ಶುಭಫಲಂ ಲಾಭಾದಿಕಂ
ಸ್ಯಾತ್ತದಾ .

ಲಗ್ನಾಷ್ಟತ್ರಿನವಾತ್ಮಜೇಷು ಚ ಭಯಂ ಕಾಯಾರ್ಥನಾಶೋಽಶುಭೈ-
-ರೇತೇಷ್ವೇವ ಗತಾಃ ಶುಭಾಸ್ತು ಶುಭದಾ
ಮಾನಾರ್ಥಸಂಪತ್ತಯೇ.. 2..
ತ್ರಿಕೋಣಕೇಂದ್ರಾಲಯಗಾಃ ಶುಭಗ್ರಹಾಸ್ತಥಾಽಶುಭಾಶ್ಚ ತ್ರ್ಯರಿಲಾಭಗಾ ಯದಿ .

ಭವಂತಿ ಲಾಭಾಯ ತದಾಽಽಶು ಪೃಚ್ಛತಾಂ ವಿಪರ್ಯಯಸ್ಥಾಸ್ತು ನ ಲಾಭದಾ
ಅಮೀ.. 3..
ಚಂದ್ರಶ್ಚತುರ್ಥೇ ಯದಿ ಸಪ್ತಮೇ ಶುಭೋ ವಿಲಗ್ನಗೋ ವಾ ದಶಮೇ ವಿವಸ್ವಾನ್ .

ಸದ್ಯೋಽರ್ಥಲಾಭೋ ಮನುಜಸ್ಯ ವಾಚ್ಯಸ್ತದೇತಿ ಸತ್ಯೋ ಬಲಿರೇವಮಾಹ.. 4..

ವೃಷಹರ್ಯ್ಯಾಲಿಘಟೈಃ ಸ್ಥಾನಪ್ರಾಪ್ತಿಂ ವದೇನ್ನ ಚರರಾಶೌ .

ದ್ವಿತನೌ ಲಗ್ನೋಪಗತೇ ಚರಸ್ಥಿರೋಕ್ತಂ ಫಲಂ ದಲತಃ.. 5..

.. 4ಸಾಮಾನ್ಯಗಮಾಽಽಗಮಾಧ್ಯಾಯಃ..
ಸ್ಥಿರೇ ವಿಲಗ್ನೇ ನ ಗಮಾಗಮೌ ಸ್ತಶ್ಚರೇ ವಿಲಗ್ನೇ ತು ವಿನಿಶ್ಚಿತೌ ತೌ .

ಮಿಶ್ರಂ ಫಲಂ ಸ್ಯಾದ್ವಿ ತನೌ ತದರ್ಧಂ ದ್ವಯೇ ಚರಸ್ಥಾವರವತ್ತದೂಹ್ಯಂ.. 1..
ಸೂರಸೌರಿಗುರುಸೌಮ್ಯಸಿತಾನಾಮೇಕಕೋಽಪಿ ಚರಲಗ್ನಗತಶ್ಚೇತ್ .

ಆಶು ತರ್ಹಿ ಗಮನಂ ಸ್ಪೃಹಣೀಯಂ ವಕ್ರತಾಮುಪಗತಸ್ತು ನ ಹೀತಿ.. 2..
ಸ್ಥಿರರಾಶಿಲಗ್ನವರ್ತೀ ಗುರುಬುಧಸಿತಭಾಸ್ಕರೇಷು ಯದ್ಯೇಕಃ .
ಗಂತುಃ ಪಥೋ ನಿವೃತ್ತಿಂ ಜನಯತಿ ನಿಃಸಂಶಯಂ ಪ್ರಶ್ನೇ.. 3..

ರವಿರ್ವಾ ಗುರುರ್ವಾ ಬುಧೋ ವಾ ಸಿತೋ ವಾ ಭವೇದಾಯರಾಶಿಸ್ಥಿತಃ ಪ್ರಶ್ನಕಾಲೇ
.

ಗತಿಃ ಪ್ರಚ್ಛತಃ ಶೀಘ್ರಮೇವಾಭಿಧೇಯಾನಿವೃತ್ತಿಂ ಪಥೋಽಮೀಭಿರಂತ್ಯಾಲಯಸ್ಥೈಃ..
4..

ಸೌರಾಂಗಿರಸೋಃ ಪಶ್ಯೇದೇಕೋಽಪಿ ವಾ ಸ್ಥಿರಂ ಸಮುದ್ಯಂತಂ .

ಪ್ರಷ್ಟಾಽಽಗಮನಂ ಪ್ರಚ್ಛೇತ್ತಸ್ಯಾಗಮನಂ ನ ವಕ್ತವ್ಯಂ.. 5..
ಷಷ್ಠತ್ರಿಕೋಣಸಂಸ್ಥೈಃ ಪಾಪೈಶ್ಚ ಪಾಪಸಂದೃಷ್ಟೈಃ .
ಗಮನಾಗಮನಂ ಚ ವಾಚ್ಯಂ ಸ್ಥಿರಲಗ್ನೇ ಚೇಚ್ಚರೇ ತು ವಿಪರೀತಂ.. 6..
ಚಂದ್ರತೋಽಥ್ಯದಿ ವಾ ವಿಲಗ್ನತೋ ದ್ವಾದಶದ್ವಿತಯರಾಶಿಗಾಮಿನಃ .
ಶುಕ್ರವಾಕ್ಪತಿಶಶಾನ್ಕನಂದನಾಃ ಕಾ ಗಮಾಽಽಗಮಕಥಾಽಸ್ತಿ ಪೃಚ್ಛತಃ.. 7..
ಬಲೇನ ಸರ್ವೋತ್ತಮತಾಮುಪಾಗತೋ ಗ್ರಹೋ ಗೃಹೇ ಯಾವತಿ ಲಗ್ನತೋ
ಭವೇತ್ .

ಪ್ರವಾಸತಸ್ತತ್ಸಮಸಂಖ್ಯಮಾಸತೋ ನಿವರ್ತನಂ ಗಂತುರಸಂಶಯಂ ವದೇತ್.. 8..

ಚರಾಂಶಕಸ್ಥೇ ಕಿಲ ಕಾಲ ಏಷ ಸ್ಥಿರಾಂಶಕೇ ತದ್ವಿಗುಣಸ್ತು ವಾಚ್ಯಃ .
ದ್ವಿದೇಹಲಗ್ನಾಂಶಗತೇ ಗ್ರಹೇ ತು ವಿಚಿಂತಿತಸ್ತತ್ತ್ರಿಗುಣೋ ವಿಧೇಯಃ.. 9..
ಯಾತುಃ ಪೃಚ್ಛಾಲಗ್ನತಃ ಸಪ್ತಮಸ್ಯ ಸ್ವಾಮೀ ಯಾಯಾದ್ಯಾವತಾ ವಕ್ರಭಾವಂ .

ಕಾಲೇನೈತಿ ಪ್ರಸ್ಥಿತಸ್ತಾವತೇತಿ ಪ್ರಾಹುಸ್ತ್ವೇತೇ ಪ್ರಶ್ನತತ್ತ್ವಪ್ರವೀಣಾಃ.. 10..

.. 5 ಶತ್ರುಗಮಾಗಮಾಧ್ಯಾಯಃ..
ಪಾಪೈ ರಿಪುಸ್ಥೈರ್ಯದಿ ವಾ ಸುತಸ್ಥೈರ್ನಿವರ್ತತೇ ವರ್ತ್ಮತ ಏವ ಶತ್ರುಃ .
ಚತುರ್ಥಗೈರಂತಿಕಸಂಗತೋಽಪಿ ಪರಾಙ್ಮುಖೋ ಗಚ್ಛತಿ ಭಗ್ನಸೈನ್ಯಃ.. 1..
ಚತುರ್ಥಗೈರಲಿಮೀನಕರ್ಕಟೈಃ ಪರಾಜಯೋ ಭವತಿ ಶುಭೈರ್ವಿಲೋಕನಾತ್ .

ಚತುಷ್ಪದೈಃ ಪುನರಿಹ ತುರ್ಯವರ್ತಿಭಿಃ ಪಲಾಯತೇ ನಿಯತಮರಾತಿರಾಗತಃ.. 2..
ಚರೋದಯೇ ಭವತಿ ಯದಾ ಶುಭಗ್ರಹಸ್ತದಾ ಭೃಶಂ ಜನಯತಿ ಯಾಯಿನಾಂ
ಶುಭಂ .

ಚರೋದಯೇ ತ್ವಶುಭಸಮನ್ವಿತೇ ಶುಭಂ ಸ್ಥಿರೋದಯೇ ಭವತಿ ಶುಭಂ
ವ್ಯವಸ್ಥಯಾ.. 3..
ಸ್ಥಿರೇ ಶಶಾಂಕೇ ಚರರಾಶಿಲಗ್ನೇ ನವಾಂಶಕೇ ವಾಽಸ್ಯರಿಪುಸ್ತದೈತಿ .

ಚರೇ ಶಶಾಂಕೇ ಸ್ಥಿರರಾಶಿಲಗ್ನೇ ನವಾಂಶಕೇ ತಸ್ಯ ತು ವಾ ಗಮಃ ಸ್ಯಾತ್.. 4..

ಶೀತಗೌ ದ್ವಿತನುರಾಶಿಸಂಸ್ಥತೇ ಲಗ್ನತಾಮುಪಗತೋ ಯದಿ ಸ್ಥಿರಃ .
ಶತ್ರುರೇತ್ಯ ವಿನಿವರ್ತತೇಽರಿಭೇ ಜ್ಞೇಜ್ತಶುಕ್ರಸಹಿತೇ ವಿನಶ್ಯತಿ.. 5..

ಲಗ್ನೇ ಸ್ಥಿರೇ ಗುರುಶನೈಶ್ಚರದೃಷ್ಟಿದೃಷ್ಟೇ ಶತ್ರೋರ್ನವಾ ಗಮನಮಾಗಮನಂ ನ ವಾ
ಸ್ಯಾತ್ .

ಪಾಪಾಸ್ತ್ರಿಪಂಚರಿಪುಗಾ ರಿಪುಸಂಗಮಾಯತುರ್ಯೇಸ್ಥಿತಾಃ ಪುನರರಾತಿನಿವರ್ತನಾಯ..

6..

ಚಂದ್ರಶ್ಚರೇ ದ್ವಿತನುಲಗ್ನಮಥೋ ಪಥೋಽರ್ಧಮಾಗತ್ಯಗಚ್ಛತಿ ರಿಪುರ್ದ್ವಿತನೌ ಚ
ಚಂದ್ರೇ .

ಲಗ್ನೇ ಚರೇ ರಿಪುರುಪೈತಿ ಬಲದ್ವಯೇನಪಾಪೇಕ್ಷಣಾದ್ಭವತಿ ತಸ್ಯ ಪರಾಜಯೋಽಪಿ..

7..

ಚಂದ್ರಾರ್ಕೌಯದಿ ಹಿಬುಕೇ ಸ್ಥಿತೌ ಭವೇತಾಮತ್ಯುಗ್ರಂ ನ ಹಿ ಪರಚಕ್ರಮಭ್ಯುಪೈತಿ .

ಆಕ್ರಾಂತಂ ಗುರುಬುಧಭಾರ್ಗವೈಶ್ಚತುರ್ಥಂ ಸ್ಥಾನಂಚೇತ್ತ್ವರಿತಮುಪೈತ್ಯರಿಸ್ತದಾನೀಂ..
8..

ಸಿಂಹಾಜಕೋದಂಡವೃಷಾ ಭವಂತಿ ವಿಲಗ್ನಗಾ ವಾಪಿ ಚತುರ್ಥಗಾ ವಾ .

ಗ್ರಹೇಣಯುಕ್ತಾ ಯದಿ ವಾ ವಿಯುಕ್ತಾ ಧ್ರುವಂ ತದಾ ತಿಷ್ಠತಿ ನೈವ ಶತ್ರುಃ.. 9..
ರವೌ ಗುರೌ ವಾ ಸ್ಥಿರಲಗ್ನಗಾಮಿನಿ ಸ್ಥಿತೋ ರಿಪುಃ ಸ್ವಾಶ್ರಮ ಏವ ನಿಶ್ಚಲಃ .
ರವೌ ಗುರೌ ವಾಥ ಚರೋದಯಸ್ಥಿತೇ ವದೇದರಾತೇರಚಿರಾತ್ಸಮಾಗಮಂ.. 10..
ಸುರಾಚಾರ್ಯದೇವದ್ವಿಷನ್ಮಂತ್ರಿಣೌ ದ್ವೌ ದ್ವಿತೀಯೇ ತೃತೀಯೇ ಯಥಾ ವಾ ತಥಾ
ವಾ .

ತದಾ ಕ್ಷಿಪ್ರಮಾಯಾತ್ಯರಾತಿಃ ಸ್ಥಿರಸ್ಥೈರ್ನ ಲಗ್ನೇಶಧರ್ಮೇಶಕರ್ಮೇಶಭೇಶೈಃ.. 11..
ಯಾವತ್ಸಂಖ್ಯಂ ಭವತಿ ರಜನೀನಾಥಗೇಹಂ ವಿಲಗ್ನಾ-
-ನ್ನೈಕೋಽಪಿಸ್ಯಾನ್ನಿಯತಮನಯೋರ್ಮಧ್ಯವರ್ತೀ ಗ್ರಹಶ್ಚೇತ್ .

ತಾವತ್ಸಂಖ್ಯೈರಪಿ ಗತದಿನೈಃ ಶತ್ರುರಾಗಚ್ಛತೀತಿ
ಜ್ಯೋತಿರ್ವಿದ್ಯಾವಿಪುಲಗಣಕಗ್ರಾಮಣೀರುದ್ಗೃಣಾತಿ.. 12..

.. 6ಪ್ರವಾಸಚಿಂತಾಧ್ಯಾಯಃ..
ಲಗ್ನತಃ ಸಹಜಪುತ್ರವಿತ್ತಗಾ ದೂರಗಾಗಮನಶಂಸಿನೋ ಗ್ರಹಾಃ .
ನಷ್ಟಲಂಭನಕರಾಃ ಶುಭಗ್ರಹಾಃ ಶೀಘ್ರಮಾಗಮಕರೌ ತು ಮಂತ್ರಿಣೌ.. 1..
ಬೃಹಸ್ಪತೌ ಕೇಂದ್ರಗತೇ ತು ಕಶ್ಚನ ಗ್ರಹೋ ಭವೇತ್ ಷಷ್ಠಗತೋಽಥ ಸಪ್ತಮಃ .
ಭವೇತ್ತದಾ ಪ್ರೋಷಿತ ಪೂರುಷಾಗಮಸ್ತ್ರಿಕೋಣಗೇ ಚಂದ್ರಸುತೇ ಸಿತೇಽಪಿ ವಾ.. 2..
ಅಷ್ಟಮೇ ಶಶಿನಿ ಪಾಪವರ್ಜಿತೇ ಕಂಟಕೇ ಸುಖಮುಪೈತಿ ಚಾಧ್ವಗಃ .
ಕಂಟಕಸ್ಥಿತಶುಭಗ್ರಹೈಃ ಶುಭಂ ಸ್ವಂ ನಿವಾಸಮಯೇತಿ ಲಾಭವಾನ್.. 3..

ಪೃಷ್ಠೇ ಲಗ್ನೇ ಪಾಪದೃಷ್ಟೇ ವಧೋವಾಬಂಧೋವಾ ಸ್ಯಾತ್ಸೌಮ್ಯದೃಷ್ಟೇ ತು ನ ಸ್ಯಾತ್
.

ಪಾಪೇ ಷಷ್ಠೇ ಕೇಂದ್ರಗೇ ವಾ ತೃತೀಯೇ ನಷ್ಟೋ ಭ್ರಷ್ಟಃ ಸ್ಥಾನತಃ ಪ್ರಚ್ಯುತೋ ವಾ..
4..

ಯಥಾ ತಥಾಯದಿ ಭವತಃ ಕಥಂಚನ ದ್ವಯೇ ತ್ರಯೇ ಸುರಗುರುದೈತ್ಯಮಂತ್ರಿಣೌ
.

ಪ್ರವಾಸಿನಾಂಭವತಿತದಾಽಽಗಮೋನೃಣಾಂ ತುರೀಯಗೌನಿಯತಗೃಹಪ್ರವೇಶದೌ..
5..

ಪಾಪಕೈಃ ಷಷ್ಠಲಾಭತ್ರಿಕಸ್ಥಾಯಿಭಿಃ ಸೌಮ್ಯಕೈಃ ಕಿಂಚ ಕೇಂದ್ರತ್ರಿಕೋಣಸ್ಥಿತೈಃ .
ದೂರಗಸ್ಯಾಗಮೋ ನಿರ್ವಿಶಂಕಂ ಸ್ಫುಟಂ ಜಲ್ಪನೀಯೋ ಗ್ರಹಗ್ರಂಥವಿದ್ಭಿಃ ಸದಾ.. 6..
ಅಶುಭರ್ಕ್ಷಗತೋಽಶುಭೈಶ್ಚದೃಷ್ಟಶ್ಚತುರಸ್ರಗೃಹೇಽಥವಾ ತ್ರಿಕೋಣಕೇ .

ದಿವಸೇಶ್ವರನಂದನೋಽಧ್ವಗಾನಾಂ ನಿಯತಂ ಶಂಸತಿ ಬಂಧನಂ ತದಾನೀಂ.. 7..
ಶುಭಯುಕ್ತೇ ಸ್ಥಿರಲಗ್ನೇ ಸುಸ್ಥಿರಬಂಧಶ್ಚರೇ ತ್ವಶುಭಯುಕ್ತೇ .

ಕ್ಷಿಪ್ರಂ ಭವತಿ ವಿಮೋಕ್ಷೋ ದ್ವಿತನೌ ಕಾಲಕ್ರಮಾನ್ಮೋಕ್ಷಃ.. 8..
ಅರಿಭಿರವಲೋಕ್ಯಮಾನಾಸ್ತ್ರಿಕೋಣಯಾಮಿತ್ರಗಾ ಪಾಪಾಃ .
ಪೃಷ್ಠೋದಯಂ ವಿಲಗ್ನಂ ಸೌಮ್ಯಾದೃಷ್ಟಂ ಚ ಪಂಥಮರಣಾಯ.. 9..

ಅಧ್ವಸ್ಥಾನೇ ಸೌಮ್ಯೈರಧ್ವಾ ನಿರುಪದ್ರವೋಽಧ್ವನೀನಸ್ಯ .
ಭಯರೋಗಪರಿಕ್ಲೇಶಾಃ ಪಾಪೈರ್ಲಗ್ನಸ್ಥಿತೈಸ್ತಸ್ಯ.. 10..
ಗೃಹೇ ಗ್ರಹೋ ಯಾವತಿ ಲಗ್ನತೋ ಭವೇತ್ತದಾ ಹತಾ ದ್ವಾದಶ ರಾಶಯಃ ಸ್ಫುಟಂ .

ಅವೇಹಿ ತಾವದ್ದಿವಸೈರ್ಗತಾಗಮಂ ನಿವರ್ತನಂ ವಕ್ರಗತಗ್ರಹೇಣ ಚ.. 11..

.. 7ಜಯಪರಾಜಯಾಧ್ಯಾಯಃ..
ದಶಮಸಪ್ತಮಲಗ್ನಗತಾಃ ಶುಭಾ ನಗರವಾಸಿನೃಪಸ್ಯ ಜಯಪ್ರದಾಃ .
ಶನಿಕುಜೌ ನವಮೇ ಭಯಭಂಗದೌ ವಿಜಯದಾ ಗುರುಭಾರ್ಗವಚಂದ್ರಜಾಃ.. 1..
ನಾಗರಾಶ್ಚಕ್ರಭಾಗೈಸ್ತೃತೀಯಾದಿತಃ ಪ್ರಶ್ನಲಗ್ನಾಶ್ಚ ಧರ್ಮಾದಿತೋ ಯಾಯಿನಃ .
ತತ್ರ ಸೌಮ್ಯೇನ ಜುಷ್ಟೌ ಜಯಪ್ರಾಪ್ತಿದಃ ಪಾಪಜುಷ್ಟಸ್ತು ಭಾಗೋ ಭವೇದ್
ಭಂಗಭಾಕ್.. 2..

ಮಿಶ್ರಯುಕ್ತೇ ವಿಮಿಶ್ರಂ ಫಲಂ ನಿರ್ದಿಶೇತ್ತದ್ವಿರೂಪಂ ಫಲಂ ಕೇಚಿದಾಕ್ಷತೇ .

ಪಂಕ್ತಿಲಾಭವ್ಯಯಸ್ಥಾಸ್ತು ಪಾಪಗ್ರಹಾ ಯಾತುರಿಷ್ಟಾಃ ಪರಂ ತತ್ಪುರಸ್ಯಾಶುಭಾಃ.. 3..
ಮಿಥುನತುಲಾಘಟಕನ್ಯಾಮೇಷಾಣಾಮೇಕಕೋಽಪಿ ಪಾಪಯುತಃ .
ಯದಿ ಭವತಿ ತದಾ ವಿಜಯೋ ಗಂತುಃ ಸ್ಥಾಸ್ನೋಭವೇದ್ಭಂಗಃ.. 4..

ಲಗ್ನೇ ನೃರಾಶಿಭವನೇ ಯದಿ ಸಂತಿ ಸೌಮ್ಯಾಃ ಕೇಂದ್ರವ್ಯಯಾಯಭವನೇಷ್ವಶುಭಾ
ಭವಂತಿ .

ಸಂಧಿಸ್ತದಾ ದ್ರುತತರಂ ಪ್ರವದೇನ್ನರಾಣಾಂ ಪಾಪೈರ್ದ್ವಿದೇಹಗೃಹಗೈಸ್ತು
ವಿರೋಧಮಾಹುಃ.. 5..
ಕೇಂದ್ರಸ್ಥಿತಾ ಯದಿ ಶುಭಾ ಯದಿ ವಾ ಭವಂತಿ ಲಗ್ನೇ ನೃರಾಶಿಭವನೇ ಶುಭದೃಷ್ಟಿ
ಪುಷ್ಟಃ .
ಪ್ರೀತಿಸ್ತದಾ ಭವತಿ ಪಾಪವಿಲೋಕಿತೈಸ್ತು ಪಾಪೈರಮೀಷು ಭವನೇಷು
ಭವೇದ್ವಿರೋಧಃ.. 6..
ಅಶುಭಗ್ರಹಸ್ಥಲಗ್ನೇ ಬಲಿಭಿಸ್ತ್ವಶುಭೈಶ್ಚ ವೀಕ್ಷಿತೇ ಯುಕ್ತೇ .

ಯುದ್ಧಂ ಮಹದಾದೇಶ್ಯಂ ಕ್ಷುದ್ರಂ ಸೌಮ್ಯಗ್ರಹೈರ್ದೃಷ್ಟೇ.. 7..
ಸೂರ್ಯಸಮೀರಣಸುರಗುರುಶುಕ್ರಾನ್ ಸಮರೇ ಪೃಷ್ಠತಃ ಕೃತ್ವಾ .
ಜಯತಿ ಪರಾನ್ಕೇವಲಮಪಿ ಪರಮಫಲಂ ಪ್ರಾಹ ಯವನೇಂದ್ರಃ.. 8..
ಕೇಂದ್ರಗಮರ್ಕಂ ಕೇಂದ್ರೀ ಯದಿ ಶನಿರುದ್ವೀಕ್ಷಿತೇ ತದಾ ಭಂಗಃ .
ಏವಂವಿಧಶನಿದೃಷ್ಟೇ ಮೃತ್ಯುಗತೇಽರ್ಕೇ ಭವೇನ್ಮೃತ್ಯುಃ.. 9..
ಲಗ್ನೇ ರವಾವಷ್ಟಮಗೇ ಶಶಾಂಕೇ ಕುಜಾರ್ಕಜಾಭ್ಯಾಮವಲೋಕ್ಯಮಾನೇ .

ಅರ್ಕೇಽಷ್ಟಮೇ ಲಗ್ನಗತೇ ಚ ಚಂದ್ರೇ ಭಂಗೋ ಭವೇತ್ ಪ್ರಷ್ಟುರಸಂಶಯೇನ.. 10..

ಜೀವಜ್ಞಸೂರ್ಯಭೃಗುಜಾಸ್ತನಯೇ ಹಿ ಲೋಕದುಶ್ಚಿಕ್ಯಲಗ್ನಭವನೇ ಪರಿಪೃಚ್ಛತಃ
ಸ್ಯುಃ .
ಲಾಭಸ್ಥಿತಾಶ್ಚ ಶಶಿಭಾಸ್ಕರಿಭೂಮಿಪುತ್ರಾ ಯಾಯೀ ವಿಜಿತ್ಯ ರಿಪುಮೇತಿ ಗೃಹಂ
ಕೃತಾರ್ಥಃ.. 11..
ಲಗ್ನೇ ವಾ ಕ್ಷಿತಿಸುತಮಂದಯೋಃ ಸುತಸ್ಥೇ ಜೀವೇಽರ್ಕೇ ದಶಮಗೃಹಾಶ್ರಿತೇ
ವಿಲಗ್ನಾತ್ .

ಲಾಭೇವಾ ನಭಸಿಸಿತೇಂದುಪುತ್ರಯೋರ್ವಾಪ್ರಶ್ನೈವಂಸಮಿತಿರಿಪೂಂಜಯತ್ಯವಶ್ಯಂ..
12..

ಜೀವತೀವ್ರಕರಶೀತಮಯೂಖೈರ್ಲಗ್ನಶತ್ರುದಶಗೈರ್ಜಯಸಿದ್ಧಿಃ .
ತದ್ವದೇವ ಗುರುಭಾರ್ಗವಸೂರ್ಯೈರ್ಲಗ್ನಶತ್ರುದಶಗೈರವಧಾರ್ಯಂ.. 13..
ಆಯೇ ಗುರೌ ಸ್ಯಾತ್ಸಚಿವಸ್ಯ ಲಾಭಃ ಕರ್ಮಸ್ಥಯೋಃ ಸೂರ್ಯಜಭೌಮಯೋಶ್ಚ .
ಚತುರ್ಥಗೇ ಜ್ಞೇಽಷ್ಟಮಗೇ ಶಶಾಂಕೇ ಜಾಯಾಸ್ಥಿತೇ ಚಾಪಿ ಭೃಗೌ ಜಯಃ ಸ್ಯಾತ್..

14..

ದಶಮಗೇಹಗತೇ ಕ್ಷಿತಿನಂದನೇ ಕಿರಣಮಾಲಿನಿ ಲಾಭಗೃಹಂ ಗತೇ .

ಸಹಜಗೇಽರ್ಕಸುತೇ ರಿಪುಗೇ ವಿಧೌ ತದಿತರೈರುದಯಾಲಯಗೈರ್ಜಯಃ.. 15..
ಭೂಮಿನಂದನತೀವ್ರಭಾನುಶನೈಶ್ಚರೈಃ ಸಹಜಸ್ಥಿತೈರ್ಲಗ್ನಗೈಶ್ಚ

ಶುಭಗ್ರಹೈರಿಹ ಪ್ರಚ್ಛತಾಂ ವಿಜಯಃ ಸ್ಫುಟಃ .
ಲಗ್ನಶಾಲಿನಿ ವಾ ಗುರೌ ವಿಶುಭೈಸ್ತು ಲಾಭಗೃಹಗತೈಃ
ಕರ್ಮಗೈರಥವಾ ಜಯೋ ಭವತೀತಿ ಚಾಹ ಪರಾಶರಃ.. 16..
ಕ್ಷಿತಿಸುತಸೂರ್ಯಸುತೌ ಯದಿ ಷಷ್ಠೇ ಸುರಗುರುಚಂದ್ರಮಸೌಯದಿ ವಿಲಗ್ನೇ .

ಶಶಿಸುತದೈತ್ಯಗುರೂಯದಿ ಚಾಯೇ ದಿವಸಕರೋ ದಶಮೇ ಜಯಾಯ.. 17..

ನವಮಾತ್ಮಜಲಗ್ನಗೈರಿಹ ಸ್ಯಾಚ್ಛನಿಶೀತಾಂಶುಕುಜೈರ್ನೃಪಸ್ಯ ಭಂಗಃ .
ವಸುಧಾಸುತದೃಷ್ಟಯೋರ್ವಿಲಗ್ನೇ ಶಶಭೃನ್ಮಂದಗಯೋರ್ಭವೇಚ್ಚ ಮೃತ್ಯುಃ.. 18..
ಅಷ್ಟಮೇ ಕುಜಯುತೇ ಶನೈಶ್ಚರೇ ಲಗ್ನಗೇ ಚ ಮರಣಂ ದಿವಾಕರೇ .

ತ್ರ್ಯಾಯಮೃತ್ಯುಷು ಚ ರೋಹಿಣೀಪತೌ ಸ್ಯಾದ್ವಧಃ ಸಮಿತಿ ಭಾಸ್ಕರಾನುಗೇ.. 19..
ಕುಜಬುಧಶನಿಭಿಃ ಸ್ಮರಸ್ಥಿತೈರ್ಭವತಿ ರಿಪೂನಥ ಗಚ್ಛತೋ ವಧಃ .
ಉದಯಗೃಹಗಯೋಃ ಸಿತಾರಯೋರಪಿ ಚ ರಿಪೂಪಚಯಃ ಕ್ಷುಧಾಮೃತಿ.. 20..
ವಿಜ್ಞೇಯಾಃ ಕ್ಷಿತಿಸುತಮಂದಯೋರ್ವಿಲಗ್ನೇ ಷಷ್ಠರ್ಕ್ಷೇಬುಧಸಿತಯೋರಿಹಾಷ್ಟಮರ್ಕ್ಷೇ
.

ತೀಕ್ಷ್ಣಾಂಶೋರ್ಧ್ರುವಮಿತಿಪಾಪಿನೋ ರಿಪೂಣಾಂಸಂಗ್ರಾಮೇಪಟುತರಮಂತ್ರಿಣೋ
ವಧಾಯ.. 21..

ವಿಲಗ್ನಾತ್ಮಜಸ್ಥಾನಸಂಸ್ಥೈರವಶ್ಯಂ ವಧಂ ಪ್ರಷ್ಟ್ರಪುತ್ರಸ್ಯ ಜಾನೀಹಿ ಪಾಪೈಃ .
ಸಚಂದ್ರೇ ಕುಜೇ ಲಗ್ನಗೇ ಸೌರಿದೃಷ್ಟೇ ಪುನಃ ಸಂಗರೇ ಭಂಗ ಏವಂ ಪ್ರದಿಷ್ಟಃ.. 22..
ದ್ಯೂನನೈಧನಗತೇ ಸಿತದ್ಯುತೌ ಲಗ್ನಗಾಮಿನಿ ಚ ತೀಕ್ಷ್ಣದೀಧಿತೌ .

ಗಚ್ಛತಃ ಸಮಿತಿ ವಾ ವಿಪರ್ಯಯೇ ತ್ರಾಸಭಂಗಮರಣಾಗಮಾ ಧ್ರುವಂ.. 23..
ದ್ವಿತ್ರಿಕೇಂದ್ರಸ್ಥಿತೈಃ ಪಾಪರೂಪೈರ್ಗ್ರಹೈಃ ಶಕ್ತಿಹಾನಿಂ ವಹದ್ಭಿಃ ಸ್ವಕೀಯಾಂಶುಭಿಃ .
ಅಷ್ಟಮಸ್ಥೇ ನಿಶಾನಾಯಕೇ ಭೂಭುಜಾಂ ಬಂಧನಾಶಾತ್ಯಯಾಃ ಸ್ಯುಃ ರಣೇ
ಪೃಚ್ಛತಾಂ.. 24..
ದ್ಯೂನೇ ಮಹೀನಂದನಚಂದ್ರಯೋಃ ಸ್ಯಾದ್ ಬುಧೋಽರ್ಕಲಗ್ನೇ ಸ್ವಬಲಸ್ಯ ಭೇದಃ
.

ಯಮಾರಯೋಸ್ತದ್ವದವೇಹಿ ಭಂಗಂಯುದ್ಧೇ ಬುಧಾಹಸ್ಕರಯೋಸ್ತಥೈವ.. 25..

ಸರ್ವೈರಮೀಭಿರ್ನವಮಸ್ಥಿತೈಽತು ಹನ್ಯಾನ್ನೃಪೋ ಮಂತ್ರಿಪುರೋಹಿತಾದೀನ್ .

ಅತ್ರೈವಯೋಗೇ ಚ ಶಶೀ ವಿಲಗ್ನೇ ಸ ದೇಶಿಕಾಶ್ವಸ್ಥಪತಿಸ್ವಪುತ್ರಾನ್.. 26..

ಅರ್ಕಸೂರ್ಯಸುತಯೋಶ್ಚ ವಿಲಗ್ನೇ ದೃಷ್ಟಯೋಶ್ಚಧರಣೀತನಯೇನ .

ಅಸ್ತಗೇ ಶಶಧರೇ ಬಲಹೀನೈರ್ವಾಹಿನೀಪತಿವಧಃ ಕಿಲ ಸೌಮ್ಯೈ.. 27..
ಅಸ್ತಗೇ ಶಶಿನಾ ಲಗ್ನಗೇ ರವಾವಷ್ಟಮೇ ಕುಜಶನೈಶ್ಚರೌ ಯದಾ .

ಜ್ಞಸ್ತೃತೀಯಗೃಹಗಸ್ತದಾ ರಣೇ ಮಂತ್ರಿಣಾ ಸಹ ವಿಹನ್ಯತೇ ನೃಪಃ.. 28..

ಶೀರ್ಷೋದಯಂ ಜ್ಞುಭಸುಹೃದ್ಗ್ರಹಯುಕ್ತದೃಷ್ಟಂ ಲಗ್ನಂ ಶುಭಾ ಬಲಯುತಾಃ
ಶುಭವರ್ಗಲಗ್ನೇ .

ಸರ್ವಾರ್ಥಸಿದ್ಧಿದಮತೋಽನ್ಯದನಿಷ್ಟಮೇವಪ್ರಸ್ಥಾನಜನ್ಮಫಲಯುಕ್ತಿಭಿರನ್ಯದೂಹ್ಯಂ..
29..

.. 8 ರೋಗಶುಭಾಧ್ಯಾಯಃ..
ಲಗ್ನಸ್ಥಿತೋ ವಾಽಷ್ಟಮಸಂಸ್ಥಿತೋ ವಾ ಪಾಪಗ್ರಹೋ ಯಸ್ಯ ತು ಜನ್ಮರಾಶಿಂ .

ನಿರೀಕ್ಷತೇ ತಸ್ಯ ಗದಾರ್ದಿತಸ್ಯ ನಿಃಸಂಶಯಂ ಮೃತ್ಯುಮುದಾಹರಂತಿ.. 1..
ಪೃಷ್ಠೋದಯೇ ವಿಲಗ್ನೇ ಕ್ರೂರಾಃ ಕೇಂದ್ರೇಽಷ್ಟಗಃ ಶಶೀ ಯಸ್ಯ .
ರೋಗಾರ್ತಸ್ಯ ವಿನಾಶೋ ದೃಷ್ಟೇ ವಾ ಬಲಯುತೈಃ ಪಾಪೈಃ.. 2..
ಶಶಿನಂ ಶಶಿಪುತ್ರಂ ವಾ ಪಶ್ಯತಿ ಪಾಪೋ ವಿಲಗ್ನಗೇಹಸ್ಥಂ .

ಆದೇಷ್ಟವ್ಯಃ ಪ್ರಷ್ಟುಃ ಕಷ್ಟೋ ವ್ಯಾಧಿರ್ನ ಸಂದೇಹಃ.. 3..
ಸೌಮ್ಯಗ್ರಹಾಯದಿಸುತಸ್ಮರಮೃತ್ಯುಸಂಸ್ಥಾಃ ಪಾಪಾಭವಂತಿಚಶುಭಗ್ರಹದೃಶ್ಯಮಾನಾಃ
.

ಆಯತ್ರಿಷಡ್ದಶಮಗಶ್ಚ ನಿಶಾಕರಃ ಸ್ಯಾತ್ತಸ್ಮಾಚ್ಛುಭಾಶ್ಚಯದಿವಾ ಶುಭಮಾಹುರಸ್ಯ..
4..

ಪಾಪೇಕ್ಷಿತಃ ಪಾಪಯುತಃ ಶುಭಾನಾಂ ದೃಗ್ಯೋಗಹೀನೋ ನವಮಃ ಶನಿಶ್ಚೇತ್ .

ತದಾ ರುಜಾರ್ತಃ ಪರದೇಶಗಃ ಸ್ಯಾತ್ ಷಷ್ಠಾಷ್ಟಮೇ ಮೃತ್ಯುಕರಸ್ತ್ವವಶ್ಯಂ.. 5..
ಉಪಚಯಗೃಹಗೇ ಚಂದ್ರೇ ಶುಭೇಷು ಕೇಂದ್ರತ್ರಿಕೋಣನಿಧನೇಷು .
ಶುಭದೃಷ್ಟೇ ವಾ ಲಗ್ನೇ ರೋಗೀ ದೇಶಾಂತರೇ ನೀರುಕ್.. 6..

ಲಗ್ನಗತಃ ಪರಿಪೂರ್ಣೋ ರಜನಿಜಾನಿರ್ವಿಲೋಕಿತೋ ಗುರುಣಾ .

ಕೇಂದ್ರೇ ವಾ ಗುರುಭೃಗುಜೌ ರೋಗಾರ್ತಸ್ತತ್ರ ನೀರೋಗಃ.. 7..
ಪ್ರಶ್ನಶ್ಚೇತ್ಸ್ಥಿರಲಗ್ನೇ ತದಾ ನ ಮರಣಂ ನ ರೋಗಶಾಂತಿರ್ವಾ .

ಚರಲಗ್ನೇ ವಿಪರೀತಂ ದ್ವಿದೇಹಲಗ್ನೇ ತು ಪೂರ್ವಮಿವ.. 8..

.. 9ನಷ್ಟಲಾಭಾಽಲಾಭಾಧ್ಯಾಯಃ..
ಸ್ಥಿರೋದಯೇ ವಾಯದಿ ವಾ ಸ್ಥಿರಾಂಶೇ ವರ್ಗೋತ್ತಮೇ ವಾಯದಿ ವಾ ವಿಲಗ್ನೇ .

ತತ್ರೈವ ತಚ್ಚೋರಿತಮಸ್ತಿ ವಸ್ತು ಸ್ವಕೇನ ಕೇನಾಪಿ ಚರೇ ಪರೈಸ್ತು.. 1..
ದ್ವಿಶರೀರರಾಶಿಲಗ್ನೇ ಪ್ರತಿವೇಶಿಜನೇನ ಹೃತಮುದಾಹಾರ್ಯಂ .

ತತ್ರಸ್ಥಂ ಸ್ಥಿರರಶೌ ಚರರಶೌ ತಚ್ಚ ಸಂಚಲಿತಂ.. 2..
ಲಗ್ನೇ ಪ್ರಜಾತೇ ದ್ವಿತನೌ ಹೃತಂ ಸ್ವಂ ಗೃಹಾದ್ಬಹಿರ್ನಿರ್ಗಮಿತಂ ವಿಚಿಂತ್ಯಂ .

ಹರ್ತಾ ಸವೀರ್ಯ್ಯಾಸ್ತಗಖೇಟತುಲ್ಯೋ ನೌಜೇ ನೃದೃಷ್ಟೇ ದಯಿತಾಽನ್ಯಥಾತಃ.. 3..
ಲಗ್ನಾಂಶಕಾದಪಹೃತದ್ರವಿಣಸ್ಯ ಜಾತಿರ್ದ್ರೇಷ್ಕಾಣತಸ್ತದಪಹರ್ತೃಜನಸ್ವರೂಪಂ .

ದಿಗ್ದೇಶಕಾಲಕಲನಂ ಕಿಲ ರಾಶಿತಃ ಸ್ಯಾಲ್ಲಗ್ನಾಂಶಕಾದ್ಭವತಿ ಜಾತಿವಯೋವಿಭಾಗಃ.. 4..
ವಯಾಂಸಿ ತೇಷಾಂ ಸ್ತನಪಾನಬಾಲ್ಯವ್ರತಸ್ಥಿತಾ ಯೌವನಮಧ್ಯವೃದ್ಧಾಃ .
ಅತೀವ ವೃದ್ಧಾ ಇತಿ ಚಂದ್ರಭೌಮಜ್ಞಶುಕ್ರಜೀವಾರ್ಕಶನೈಶ್ಚರಾಣಾಂ.. 5..
ರವೀಂದುಯುಕ್ತೇ ಶನಿಭೌಮದೃಷ್ಟೇ ಸಿಂಹೋದಯೇಽನ್ಧಃ ಕಿಲ ತಸ್ಕರಃ ಸ್ಯಾತ್ .

ವಾಮೇನ ಕಾಣಃ ಶಶಿನಿ ವ್ಯಯಸ್ಥೇ ಸ ಚಕ್ಷುಷಾಽನ್ಯೇನ ರವೌ ವ್ಯಯಸ್ಥೇ.. 6..
ಕ್ರೂರಃ ಷಷ್ಠಃ ಕ್ರೂರರಾಶೌ ವಿಲಗ್ನಾದ್ಯಸ್ಮಿನ್ರಾಶೌ ತತ್ಪ್ರದೇಶೇ ವ್ರಣೋಽಸ್ಯ .
ಏವಂ ಪ್ರೋಕ್ತಂ ಯನ್ಮಯಾ ಜನ್ಮಕಾಲೇ ಚಿಹ್ನಂ ರೂಪಂ ತತ್ತದಸ್ಮಿನ್ವಿಧೇಯಂ.. 7..
ಆದ್ಯೇ ಹೃತಂ ನಿಪತಿತಂ ತದನು ದ್ವಿತೀಯೇ ದ್ರವ್ಯಂ ಚ ವಿಸ್ಮೃತಮಥೋಯದಿ ವಾ
ತೃತೀಯೇ .

ದ್ರೇಷ್ಕಾಣಕೇಷುಪರಿಕಲ್ಪ್ಯಮಿದಂ ಕ್ರಮೇಣವಾಚ್ಯಂಹೃತಂ ತದಪಿವೇಶ್ಮಮುಖೇಽನ್ತರೇಽನ್ತ್ಯೇ..
8..

ಗ್ರಹೈರ್ದಿಶಃ ಕೇಂದ್ರಗತೈರ್ವಿಚಿಂತ್ಯಾ ವಿಲಗ್ನರಾಶೇಸ್ತದಸಂಭವೇ ವಾ .

ವಿಲಗ್ನಮಧ್ಯಾಚ್ಚಲಿತೈರ್ನವಾಂಶೈರ್ವಿಚಿಂತನೀಯಾನಿ ಹಿಯೋಜನಾನಿ.. 9..

ಶುಕ್ರೇ ಧನೇ ದೇವಗುರೌ ವ್ಯಯಸ್ಥೇ ಮೂರ್ತೌ ಶುಭೇ ವಾ ಹೃತಲಬ್ಧಿರುಕ್ತಾ .
ಹೋರೇಂದುಯುಕ್ತಾಲಯದಿಙ್ಮುಖೇಷು ಸೂರ್ಯೇಣ ಲಗ್ನಾಧಿಪರಾಶಿಭೂಮೌ..
10..

ಪೂರ್ಣಃ ಶಶೀ ಯದಿ ವಿಲಗ್ನತಃ ಶುಭೋ ವಾ ಶೀರ್ಷೋದಯೇ ಯದಿ ಪುನಃ
ಶುಭದೃಷ್ಟಿದೃಷ್ಟಃ .
ಲಾಭಸ್ಥಿತೋ ಬಲಯುತೋ ಯದಿ ವಾ ಶುಭಃ ಸ್ಯಾತ್ ನಷ್ಟಸ್ಯ ಲಾಭಮಚಿರೇಣ
ತತಃ ಕರೋತಿ.. 11..
ಲಗ್ನಾದ್ವಿತೀಯೇಯದಿ ವಾ ತೃತೀಯೇ ಶುಭೇನಯುಕ್ತೇ ಹಿಬುಕೇಽಥವಾ ಸ್ಯಾತ್ .

ಸೌಮ್ಯೈಃ ಸುಹೃತ್ಸಪ್ತದಶಸ್ಥಿತೈರ್ವಾ ನಿಃಸಂಶಯಂ ಚೋರಿತವಸ್ತುಲಾಭಃ.. 12..
ಲಗ್ನೇ ಸಂಪೂರ್ಣತನುರ್ಜೀವೇನ ಸಿತೇನ ವೀಕ್ಷಿತಶ್ಚಂದ್ರಃ .
ಕೇಂದ್ರೋಪಚಯಸ್ಥೈರ್ವಾ ಯದಿ ಸೌಮ್ಯೈಃ ಸ್ವೋಪಚಯಗೈರಾಪ್ತಿಃ.. 13..
ಲಗ್ನೇ ಪೂರ್ಣಶ್ಚಂದ್ರೋ ಜೀವಃ ಶುಕ್ರೋ ಬುಧೋಽಪಿ ವಾ ಭವತಿ .

ಲಭತೇಽಪಹೃತಂ ದ್ರವ್ಯಂ ಶುಭಯುಕ್ತೇ ಸಪ್ತಮೇಯದಿ ವಾ.. 14..
ಲಗ್ನಾತ್ಪಾತಾಲಾದ್ವಾ ದ್ವಿತೀಯಸ್ಥೋಽಥವಾ ತೃತೀಯಸ್ಥಃ .
ಭವತಿ ಶುಭಗ್ರಹಶ್ಚೇನ್ನೂನಂ ಪ್ರಶ್ನೇ ನಷ್ಟಂ ಧನಂ ಲಭತೇ.. 15..
ಪಾಪವಿಲಗ್ನಂ ಪಾಪೇ ಪಶ್ಯತಿ ನಷ್ಟಂ ವಿನಷ್ಟಮೇವ ಸ್ಯಾತ್ .

ಶುಭಖಗಲಗ್ನೇ ತು ಶುಭೈರ್ದೃಷ್ಟೇ ನಷ್ಟಾಪ್ತಿರೇಷ್ಟವ್ಯಾ.. 16..

ಸಿಂಹಾಲಿಕುಂಭಾ ಯದಿ ಪಾಪವೀಕ್ಷಿತಾ ಯುತಾಃ ಸ್ಮರಸ್ಥಾಃ ಸ್ವನವಾಂಶಗಾಮಿನಃ .
ತದಾ ವಿನಷ್ಟಂ ತ್ವಥವಾ ಬಲಾನ್ವಿತೇ ಕುಜೇಽಷ್ಟಮಸ್ಥೇ ಯದಿ ತನ್ನವಾಂಶೇ.. 17..

.. 10ಮನೋಮುಷ್ಟಿಚಿಂತಾಧ್ಯಾಯಃ..
ಲಗ್ನಸ್ಥಃ ಶಶಿಬುಧವೀಕ್ಷಿತಃ ಸುಧಾಂಶುಶ್ಚಾಂದ್ರಿರ್ವಾ ಕಥಯತಿಚಿಂತಿತಾಂ ಕುಮಾರೀಂ
.

ವೃದ್ಧಾಂ ಸ್ತ್ರೀಂ ಶನಿರಿನಗೀಷ್ಪತೀ ಪ್ರಸೂತಾಂ ಶುಕ್ರಾರಾವಥ ತರುಣೀಂ ನರೇಽಪಿ
ಚೈವಂ.. 1..
ಅಸ್ತೇ ಸಿತಾರ್ಕರವಿಜೈಃ ಪರಕೀಯಜಾಯಾ ಸ್ವೀಯಾ ಗುರೌ ಶಶಿನಿ ತತ್ತನಯೇ ಚ
ವೇಶ್ಯಾ .
ವಾಚ್ಯಾ ವಯಶ್ಚ ಶಶಿವತ್ಪರಿಚಿಂತನೀಯಂ ಸೌರೇಽನ್ತ್ಯಜಾತಿರಿತರೈರಪಿ ಚಿಂತಿತಾ
ಸ್ಯಾತ್.. 2..

ಲಗ್ನೇ ಗ್ರಹೈರಾತ್ಮಸಮೋ ಬಲಸ್ಥೈರ್ಭ್ರಾತಾ ತೃತೀಯೈಸ್ತನಯಃ ಸುತಸ್ಥೈಃ .
ಮಾತಾ ಚತುರ್ಥೈರಥವಾ ಸ್ವಸಾ ಸ್ಯಾಚ್ಛತ್ರುಸ್ಥಿತೈಃ ಶತ್ರುಗತೈವ ಚಿಂತಾ.. 3..
ಭಾರ್ಯಾ ಭವೇತ್ಸಪ್ತಮಗೈರಮೀಭಿರ್ಧರ್ಮಾಶ್ರಿತೋ ಧರ್ಮಸಮಾಶ್ರಿತೈಶ್ಚ .
ಖಸ್ಥೈರ್ಗುರುಃ ಸ್ವಾಂಶಪಮಿತ್ರಶತ್ರುಸ್ಥಾನೇಷು ತದ್ವದ್ಬಲವತ್ಸು ವಾಚ್ಯಂ.. 4..
ಭಾಗೇ ಚರೇ ಚರವಿಲಗ್ನಗತೇ ಚ ಮಧ್ಯಾದ್ ಭ್ರಷ್ಟಪ್ರವಾಸವಿಷಯಾ ಭವತೀಹ
ಚಿಂತಾ .

ಭ್ರಷ್ಟಃ ಸ ಚೇದ್ಭವತಿ ಸಪ್ತಮತಸ್ತದಾ ತು ವ್ಯಾವರ್ತತೇ ಯದಿ ನ ವಕ್ರಗತೋ
ಗ್ರಹೌಽಸೌ.. 5..
ದೀರ್ಘಾಸ್ತುಲಾಲಿಮೃಗನಾಯಕಕನ್ಯಕಾಃ ಸ್ಯುರ್ಮಧ್ಯಾ ಧನುರ್ಮಕರಕರ್ಕಟಯುಗ್ಮಸಂಜ್ಞಾಃ
.

ಹ್ರಸ್ವಾಶ್ಚಮೇಷವೃಷಮೀನಘಟಾಃ ಪ್ರದಿಷ್ಟಾ ವಸ್ತುಪ್ರಮಾಣಮಪಿರಾಶಿಸಮಾನಮೇವ..

6..

ರಕ್ತೌ ಸೂರ್ಯಮಹೀಸುತೌ ಶಶಿಸಿತೌ ಶ್ವೇತೌ ಸುಧಾದೀಧಿತೇಃ
ಸೂನುಃ ಸ್ಯಾದ್ಧರಿತಾಕೃತಿಃ ಸುರಗುರುಃ ಪೀತಃ ಶನಿಃ ಶ್ಯಾಮಲಃ .
ಸೂರ್ಯಃ ಸ್ಯಾಚ್ಚತುರಸ್ರಕಃ ಕ್ಷಿತಿಸುತೋ ವೃತ್ತಸ್ತಥಾ ರಂಧ್ರವಾನ್
ಸೌಮ್ಯೋ ದೀರ್ಘತನುಸ್ತಥಾ ಶಶಧರೋ ದೀರ್ಘಾಕೃತಿಃ ಸುಂದರಃ.. 7..
ಜೀವೋ ವೃತ್ತವಪುಃ ಸಿತಸ್ತ್ವತಿಕೃಶಃ ಸೌರಿಶ್ಚ ದೀರ್ಘಾಕೃತಿ-
-ರ್ಮಧ್ಯೇ ರಂಧ್ರಸಮನ್ವಿತಶ್ಚ ಕಥಿತಂ ರೂಪಂ ಗ್ರಹಾಣಾಮಿದಂ .

ಇತ್ಯೇವಂ ಕೃತಚಿಂತಿತಾದಿವಿಷಯಪ್ರಶ್ನೇಷು ವರ್ಣಾಕೃತೀ

ದ್ರವ್ಯಸ್ಯಾಪಿ ಬಲಾನ್ವಿತಗ್ರಹವಶಾನ್ನಿಃಸಂಶಯಂ ನಿರ್ದಿಶೇತ್.. 8..

ಲಗ್ನೇ ವಾಭ್ಯುದಿತಂ ತ್ರಿಕೋಣಭವನೇ ಸ್ವಾಂಶಂ ನಿಜಾಂಶಸ್ಥಿತೋ
ಯಃ ಕಶ್ಚಿದ್ಗ್ರಹ ಈಕ್ಷತೇ ತದಿಹ ವಾ ಸ್ಯಾದ್ಧಾತುಚಿಂತಾ ಧ್ರುವಂ .

ಅನ್ಯಾಂಶೇ ಸಮವಸ್ಥಿತಃ ಪುನರಸೌ ಜೀವಸ್ಯ ಚಿಂತಾಕರೌ ಮೂಲಸ್ಯಾಪಿ
ಪರಾಂಶಕೇ ಪರಿಗತಃ ಪಶ್ಯನ್ ಪರಾಂಶಂ ಗ್ರಹಃ.. 9..
ವಿದ್ಯಾದ್ಗ್ರಹೇ ತು ವಿಷಮೇ ಕಿಲ ಧಾತುಮೂಲ ಜೀವಾನ್ ಸಮೇ ತು
ವಿಪರೀತಮಿದಂ ವಿಚಿಂತ್ಯಂ .

ಲಗ್ನಾಂಶಕಕ್ರಮವಶಾದ್ಗಣನೀಯಮೇವಂ ಸಂಕ್ಷೇಪ ಏಷ ವಿವೃತಿಸ್ತ್ವತಿಚಿಂತನೇನ..

10..

ಬಲಿನೌ ಭಾಸ್ಕರಭೌಮೌ ಧಾತುಕರೌ ಸಂಸ್ಥಿತೌ ಪ್ರಶ್ನೇ .

ಮೂಲಕರೌ ಶನಿಸೌಮ್ಯೌ ಶಶಿಗುರುಭೃಗುಜಾಸ್ತಥಾ ಜೀವಾಃ.. 11..
ಮೇಷೇ ಸಿಂಹೇ ವೃಶ್ಚಿಕೇ ವಾ ವಿಲಗ್ನೇ ಭೌಮಾರ್ಕಾಭ್ಯಾಮನ್ವಿತೇ ವೀಕ್ಷಿತೇ ವಾ .

ಧಾತೋಶ್ಚಿಂತಾಂ ಸೌರಿಚಂದ್ರಾತ್ಮಜಾಭ್ಯಾಂಮೂಲಂಯುಗ್ಮೇ ಕುಂಭಕನ್ಯಾಮೃಗೇಷು..
12..

ಮೀನಕರ್ಕವೃಷಚಾಪತೌಲಿಭಿಶ್ಚಂದ್ರಶುಕ್ರಗುರುಭಿರ್ಯುತೇಕ್ಷಿತೈಃ .
ಜೀವಮಾಹುರಿತಿ ಮಿಶ್ರಿತಂ ಧನಂ ಮಿಶ್ರಿತಗ್ರಹಯುತೇಕ್ಷಣಾತ್ತಥಾ.. 13..

.. 11ವೃಷ್ಟಿನಿರ್ಣಯಾಧ್ಯಾಯಃ..
ಚಂದ್ರಾರ್ಕಯೋಃ ಶನಿಸಿತೌ ಯದಿ ಸಪ್ತಮಸ್ಥೌ ತುರ್ಯೇಽಷ್ಟಮೇ ಚ ಭವತೋ
ಯದಿ ವಾ ವಿಲಗ್ನಾತ್ .

ಸ್ಯಾತಾಂ ಧನೇ ಚ ಸಹಜೇಯದಿ ತೌ ವಿಲಗ್ನಾದ್ವರ್ಷಾಸು ವರ್ಷಣಮಚಿರೇಣ ತದಾ
ವಿಧತ್ತಃ.. 1..
ಪಕ್ಷೇ ಸಿತೇ ಸಲಿಲರಾಶಿಗತಾಃ ಶುಭಾಶ್ಚೇತ್ ಕೇಂದ್ರದ್ವಿತೀಯಸಹಜಾಲಯಗಾಶ್ಚ
ಸಮ್ಯಕ್ .

ಚಂದ್ರೋಽಥವಾ ಸಲಿಲರಾಶಿವಿಲಗ್ನಗಶ್ಚೇತ್ ವೃಷ್ಟಿಂ ವದೇನ್ನಿಯತಮೇವ ತದಾ
ಧರಿತ್ರ್ಯಾಂ.. 2..
ಕರ್ಕಟಮೃಗಮೀನಾನಾಮುದಯೇ ಚಂದ್ರಂ ಸಿತೋಽಪಿ ವೃಷ್ಟಿಕರಃ .
ತದ್ವತ್ಕೇಂದ್ರೋಪಗತೌ ಸಿತಚಂದ್ರೌ ವಾ ಶುಭೈರ್ದೃಷ್ಟೌ.. 3..
ಶೀತದ್ಯುತಿಃ ಸಲಿಲರಾಶಿ ವಿಲಗ್ನಗಾಮೀ ವೀರ್ಯಾನ್ವಿತೇನ ಭೃಗುಜೇನ
ನಿರೀಕ್ಷ್ಯಮಾಣಃ .

ವೃಷ್ಟಿಂ ಕರೋತಿ ಮಹತೀಂ ಭೃಗುಜೋಽಪಿತದ್ವಚ್ಛೀತಾಂಶುನಾ ಬಲಯುತೇನ
ವಿಲೋಕಿತಶ್ಚೇತ್.. 4..

.. 12ವಿವಾಹವಿಚಾರಾಧ್ಯಾಯಃ..
ಲಗ್ನಾಚ್ಛಶೀ ತ್ರಿಮದನಾಯಸುತಾರಿಸಂಸ್ಥಃ ಸೂರ್ಯಾಮರೇಜ್ಯಶಶಿಜೈರವಲೋಕ್ಯಮಾನಃ
.

ಪ್ರಷ್ಟುರ್ಭವೇನ್ನಿಯತಮೇವ ವಿವಾಹದಾತಾ ಕೇಂದ್ರತ್ರಿಕೋಣಭವನೇಶ್ವಥವಾ
ಶುಭಾಶ್ಚ.. 1..
ಅತ್ರೈವಯದಿಯೋಗೇ ಸ್ಯಾಚ್ಛುಭಃ ಸಪ್ತಮವೇಶ್ಮನಿ .

ತದಾ ಲಭೇತ್ ಸಜ್ಜಾಯಾಂ ಪಾಪಶ್ಚೇದ್ರೂಪವರ್ಜಿತಾಂ.. 2..
ಸಮಸ್ಥಿತೇ ಸೂರ್ಯಸುತೇ ವರಸ್ಯ ಲಭ್ಯಾ ಭವೇನ್ನಿಶ್ಚಿತಮೇವ ಕನ್ಯಾ .
ಅತೋಽನ್ಯಥಾತ್ವಂ ವಿಷಮಸ್ಥಿತೇಽಸ್ಮಿನ್ನಿಃಸಂಶಯಂ ಪ್ರಷ್ಟುರುದಾಹರಂತಿ.. 3..
ಸಪ್ತಮವಿತ್ತೋಪಚಯಸ್ಥಾನಸ್ಥೋ ಗುರುನಿರೀಕ್ಷಿತಶ್ಚಂದ್ರಃ .
ವಿದಧಾತಿಯುವತಿಲಾಭಂ ತನ್ನಾಶಂ ಪಾಪಯುತದೃಷ್ಟಃ.. 4..
ಯಸ್ಯ ಪ್ರಶ್ನವಿಲಗ್ನಾತ್ ಷಷ್ಠಾಷ್ಟಮರಾಶಿಗೋ ಭವೇಚ್ಚಂದ್ರಃ .
ವ್ಯೂಢವ್ಯ ತಸ್ಯ ನೂನಂ ಮೃತ್ಯುಃ ಸ್ಯಾದಷ್ಟಮೇ ವರ್ಷೇ.. 5..
ಯದಿ ಲಗ್ನಗತಃ ಕ್ರೂರಃ ಪಾಪಸ್ತಸ್ಮಾಚ್ಚಸಪ್ತಮೇ ಭವತಿ .

ಸಪ್ತಭಿರೇವ ತದಾಽಬ್ದೈಃ ಪುಂಸೋ ನಿಧನಂ ವಿನಿರ್ದೇಶ್ಯಂ.. 6..
ಏವಂ ಲಗ್ನೋಪಗತೇ ಚಂದ್ರೇ ತಸ್ಮಾಚ್ಚ ಸಪ್ತಮೇ ಭೌಮೇ .

ಪರತೋ ವಿವಾಹಕಾಲಾಜ್ಜೀವೇನ್ಮಾಸಾಷ್ಟಕಂ ಸ ಪುಮಾನ್.. 7..

ಉದಯಾಷ್ಟಮರಾಶಿಸಂಸ್ಥಿತೇ ಭೃಗುಪುತ್ರೇಽಪ್ಯಥವೇಂದುನಂದನೇ .

ವಿಧವಾ ಕ್ಷಿತಿಜೇ ತು ಸಪ್ತಮೇ ಮ್ರಿಯತೇ ನಿಶ್ಚಿತಮೇವ ಕನ್ಯಕಾ.. 8..
ದಿವಾಮಣಿಃ ಸಪ್ತಮಗೋ ಲಗ್ನಾತ್ಕನ್ಯಾಂ ಮೃತಪ್ರಜಾಂ ಕುರುತೇ .

ಕುಲಟಾಮುದಯೋಪಗತಃ ಕುರುತೇ ನೈವಾತ್ರ ಸಂದೇಹಃ.. 9..
ಸಕ್ರೂರೌ ಕುರುತೋಽಮೃತಾಂಶುಶಶಿಜೌ ಷಷ್ಠೇ ಸ್ತ್ರಿಯಂ ದುರ್ಭಗಾಂ
ಕುರ್ವಾತೇ ಶಶಿಭಾರ್ಗವೌ ಚ ಕುಲಟಾಮಾಯೇ ಚ ಜಾಯಾಸ್ಥಿತೌ .

ಅತ್ರೈವೇಂದುಜಭಾರ್ಗವೌ ಜನಯತೋ ವೈಧವ್ಯಮಾವಶ್ಯಕಂ
ಪ್ರತ್ಯೇಕಂ ಚ ಸಪಾಪಕೈರ್ಯದಿ ತತೋಽವಶ್ಯಂ ತು ವೇಶ್ಯಾ ಭವೇತ್.. 10..

ಲಗ್ನಾತ್ಸ್ಮರೇಶತ್ರಿಸುತಾರಿಗಶ್ಚೇದ್ ಗುರ್ವರ್ಕಸೌಮ್ಯೈಃ ಶಶಭೃನ್ನ ಚಾನ್ಯೈಃ .
ದೃಷ್ಟೋ ದಿಶೇದಾಶು ತದಾ ವಿವಾಹಂ ಚಿರಾತ್ಸ ವಿಘ್ನಂ ತ್ವಶುಭೇಕ್ಷಿತಶ್ಚೇತ್.. 11..

ಲಗ್ನಗಂ ಶಶಿಸುತಂ ಶಶಿನಂ ವಾ ವೀಕ್ಷತೇ ಬಲಯುತೋ ಯದಿ ಶುಕ್ರಃ .

ಯೋಷಿದಾಪ್ತಿರಚಿರೇಣ ತದಾ ಸ್ಯಾತ್ಪಾಪದೃಷ್ಟಿಸಹಿತಂ ತು ನ ಹೀತಿ.. 12..
ಚರಾಲಯಸ್ಥೌ ಯದಿ ಲಗ್ನಚಂದ್ರೌ ವಿಲೋಕ್ಯಮಾನೌ ಭೃಗುನಂದನೇನ .

ಪಾಪಗ್ರಹಾಃ ಕಂಟಕಸಂಗತಾಶ್ಚೇತ್ಪ್ರಭೂತಕಾಂತಾಂ ಲಭತೇ ತದಾನೀಂ.. 13..

.. 13ಸ್ತ್ರೀಪುಂಜನ್ಮಾಧ್ಯಾಯಃ..
ಸ್ಥಿರೇ ವಿಲಗ್ನೇ ಸ್ಥಿರಲಗ್ನಗಾಮಿಭಿರ್ಗ್ರಹೈಃ ಶುಭೈಶ್ಚಾಪಿ ವಿಲೋಕಿತೇ ಚ .

ಭೃತಂ ಯುವತ್ಯಾ ಧ್ರುವಮೇವ ಗರ್ಭಂ ಬ್ರೂಯಾದಿತಿ ಶ್ರೀಯವನಾಧಿನಾಥಃ.. 1..
ಲಗ್ನತೋ ವಿಷಮರಾಶಿಗಃ ಶನಿಃ ಪುತ್ರಜನ್ಮನಿ ಭವೇತ್ಸಕಾರಣಂ .

ಸ್ತ್ರೀಜನಿಶ್ಚ ಸಮಗೇ ಶನೈಶ್ಚರೇ ಪ್ರಾಹ ದಿವ್ಯಗಣಕೋ ಬೃಹಸ್ಪತಿಃ.. 2..
ಪುರುಷವರ್ಗಗತೇ ಚ ತಥೋದಯೇ ನರನಭೋಗತಿನಾಽಭಿನಿರೀಕ್ಷಿತೇ .

ಬಲಿನಿ ನಿಶ್ಚಿತಮೇವ ಸುತೋದ್ಭವೋ ವರಮಪೀಹ ಶುಭಂ ಲಭತೇಽಙ್ಗನಾ.. 3..
ಉದಯಗತೇ ಸ್ತ್ರೀರಾಶೌ ಸ್ತ್ರೀನವಭಾಗೇಽಪಿ ಪುಂಗ್ರಹಾಽದೃಷ್ಟೇ .

ಸ್ತ್ರೀಜನ್ಮ ಭವತಿ ತದ್ವತ್ಸ್ತ್ರೀದ್ರೇಷ್ಕಾಣೋದಯೇಯವನಃ.. 4..
ಓಜರ್ಕ್ಷೇ ಪುರುಷಾಂಶಕೇಷು ಬಲಿಭಿರ್ಲಗ್ನಾರ್ಕಗುರ್ವಿಂದುಭಿಃ
ಪುಂಜನ್ಮ ಪ್ರವದೇತ್ಸಮಾಂಶಕಗತೈರ್ಯುಗ್ಮೇಷು ತೈರ್ಯೋಷಿತಃ .
ಗುರ್ವರ್ಕೌ ವಿಷಮೇ ನರಂ ಶಶಿಸಿತೌ ವಕ್ರಶ್ಚ ಯುಗ್ಮೇ ಸ್ತ್ರಿಯಂ
ಧೀಲಾಭೋಪಗತೈಃ ಶುಭೈರುದಯತಃ ಸ್ತ್ರೀ ಗರ್ಭಯುಕ್ತಾ ಧ್ರುವಂ.. 5..
ಚಂದ್ರಲಗ್ನಾಂತರಗತೈರ್ಗ್ರಹೈಃ ಸ್ಯುರೂಪಸೂತಿಕಾಃ .
ಬಹಿರಂತಶ್ಚ ಚಕ್ರಾರ್ಧೇ ದೃಶ್ಯಾಽದೃಶ್ಯಾಽನ್ಯಥಾ ಪರೇ.. 6..
ಬಲಯುಕ್ತೌ ಸ್ವಗೃಹಾಂಶೇಷ್ವರ್ಕಸಿತಾವುಪಚಯರ್ಕ್ಷಗೌ ಪುಂಸಾಂ .

ಸ್ತ್ರೀಣಾಂ ವಾ ಕುಜಚಂದ್ರೌ ಯದಾ ತದಾ ಸಂಭವತಿ ಗರ್ಭಃ.. 7..
ಸೌರಾಂಶೇಽಬ್ಜಾಂಶೇ ವಾ ಚಂದ್ರಃ ಸೌರಾನ್ವಿತೋಽಥವಾ ಹಿಬುಕೇ .

ಶಾಂತೋ ದೀಪೋ ಜನ್ಮನ್ಯಾಧಾನೇ ಪ್ರಶ್ನಕಾಲೇ ವಾ.. 8..
ಪಾಪದ್ವಯಮಧ್ಯಸಂಸ್ಥಿತೌ ಲಗ್ನೇಂದೂಃ ನ ಚ ಸೌಮ್ಯವೀಕ್ಷಿತೌ .

ಯುಗಪತ್ಪೃಥಗೇವ ವಾ ವದೇನ್ನಾರೀ ಗರ್ಭಯುತಾ ವಿಪದ್ಯತೇ.. 9..
ಭೃಗುಸುತೋ ವಸುಧಾತನಯೋ ಗುರುರ್ದಿನಪತಿಃ ಶಶಭೃದ್ರವಿನಂದನಃ .
ಶಶಿಸುತೋಽಪಿ ಚ ಲಗ್ನಪತೀರವಿಃ ಶಶಧರೋಽಪಿ ಚ ಮಾಸಪತಿಃ ಕ್ರಮಾತ್.. 10..

ಏತೇ ಯದಾ ಶತ್ರುಗೃಹೇ ವಸಂತಿಯುದ್ಧೇ ಜಿತಾಃ ಶತ್ರುಭಿರಸ್ತಗಾ ವಾ .

ಅನ್ಯತ್ರ ವಾ ಪೀಡಿತದೇಹಭಾಜೋ ಗರ್ಭಸ್ಥ ಪಾತಂ ಜನಯಂತಿ ಖೇಟಾಃ.. 11..
ರಕ್ತಸ್ತೀಕ್ಷ್ಣತನುರ್ದಿನೇಶ ಉದಿತಃ ಸೌಂದರ್ಯವಾನ್ ಶೀತಗುಃ
ಕ್ರೂರಾಕ್ಷೋಧರಣೀಸುತೋಽತಿವಿನಯೀ ಸೋಮಾತ್ಮಜೋಽಪಿ ಸ್ಮೃತಃ .

ಜೀವಃ ಪಂಡಿತಮಂಡಲೀಷು ಸಹಿತಃ ಶುಕ್ರಶ್ಚ ಕಾಣಃ ಶನಿಃ
ಖಂಜೋ ಲಗ್ನಸಮನ್ವಿತೋ ನಿಜಫಲಂ ದತ್ತೇ ಬಲಂ ಚಿಂತ್ಯಾಂ.. 12..

.. 14ಪ್ರಕೀರ್ಣಾಧ್ಯಾಯಃ..
ಚ್ಯುತಿರ್ಲಗ್ನಾಜ್ಜ್ಞೇಯಾ ಹಿಬುಕಗೃಹತೋ ವೃದ್ಧಿರುದಿತಾ
ಪ್ರವಾಸಃ ಸ್ಯಾನ್ಮಧ್ಯಾದ್ಭವತಿ ವಿನಿವೃತ್ತಿಃ ಸ್ಮರಗೃಹಾತ್ .

ಗೃಹೈರೇತತ್ಪ್ರಶ್ನೋದಯಸಮಯಗೈರ್ವಾಚ್ಯಮಖಿಲಂ
ಪ್ರವಿಷ್ಟಃ ಸ್ವಂ ಗೇಹಂ ಹಿಬುಕಗೃಹಗೇ ಪ್ರೋಷಿತಪುಮಾನ್.. 1..

ಲಗ್ನಾದ್ದ್ವಿತೀಯನಿಧನಾಸ್ತಮಯೇಷು ಸೌಮ್ಯೈಃ ಪಾಪೈಸ್ತ್ರಿಷಷ್ಠಭಗತೈಶ್ಚ ಶುಭಂ
ಫಲಂ ಸ್ಯಾತ್ .

ವ್ಯತ್ವಾಸತಃ ಸಪದಿಸೇವಕಸೇವ್ಯಯೋಶ್ಚ ನಿತ್ಯಂಪ್ರವಾಸಕಲಹೌಪ್ರತಿಪಾದನೀಯೌ..
2..

ಸೌಮ್ಯೈರಷ್ಟಮಸಂಸ್ಥೈರ್ದ್ವಿತೀಯಸಂಸ್ಥೈಸ್ತಥೈವ ದೀರ್ಘಾಯುಃ .
ಭವತಿ ಪ್ರಷ್ಟುರ್ನಿತ್ಯಂ ತದನ್ಯಥಾತ್ವೇಽನ್ಯಥಾತ್ವಂ ಸ್ಯಾತ್.. 3..

ದಶಮಚತುರ್ಥೇರೇಭಿಃ ಸುಖಸಂಪತ್ ಕ್ಷತಿಸ್ತು ವಿಪರೀತೇ .

ವಿತ್ತೈಕಾದಶಸಂಸ್ಥೈರ್ವಿತ್ತಾಪ್ತಿಃ ಪ್ರಷ್ಟುರಾದೇಶ್ಯಾ.. 4..
ಪಾಪೈರ್ವಿಲಗ್ನೇ ಪರಿಪೃಚ್ಛತಸ್ತು ಶರೀರಪೀಡಾ ಕಲಹಶ್ಚ ವಾಚ್ಯಃ .
ಸುಖಕ್ಷತಿಃ ಸ್ಯಾತ್ಸುಖಗೈರ್ಗೃಹಸ್ಯ ಭೇದಸ್ತಥಾ ಬಾಂಧವವಿಗ್ರಹಶ್ಚ.. 5..
ಅಸ್ತಸ್ಥಿತೈಃ ಸ್ಯಾದ್ಗಮನಸ್ಯ ಬಾಧಃ ಕರ್ಮಸ್ಥಿತೈಃ ಕರ್ಮವಿನಾಶಮಾಹುಃ .
ಸರ್ವತ್ರ ಚಾಮುತ್ರ ಶುಭೈರ್ನ ದೃಷ್ಟೇ ಕೃಚ್ಛ್ರೇಣ ಸಂಸಿದ್ಧಿಮುದಾಹರಂತಿ.. 6..
ಶೀತದ್ಯುತೌ ಪಾಪಯುತೇಕ್ಷಿತೇ ವಾ ನಾರೀಜನೈಃ ಸ್ಯಾತ್ಸಹ ವಿಗ್ರಹಸ್ತು .
ಸುಖಸ್ಥಿತೈರ್ದ್ಯೂನಗತೈಶ್ಚ ಯದ್ವಾ ತಥೈವ ಪಾಪೈರವಧಾರಣೀಯಃ.. 7..
ಲಗ್ನಾದಷ್ಟಮಗೇಽರ್ಕೇ ಶುಭಯುಕ್ತೇ ವಾ ಶುಭಏನ ಸಂದೃಷ್ಟೇ .

ತಸ್ಮಾದ್ದೇಶಾದನ್ಯಂ ದೇಶಂ ಗತ ಇತಿ ಪಿತಾ ತಸ್ಯ.. 8..
ಸೂರ್ಯಃ ಕಟುಃ ಶಶಧರೋ ಲವಣೋ ಮಹೀಜಸ್ತಿಕ್ತೋ ವಿಮಿಶ್ರಿತರಸಶ್ಚ
ಶಶಾಂಕಸೂನುಃ .
ಜೀವೋ ಭವೇಚ್ಚ ಮಧುರೋಽಮ್ಲಕಷಾಯಕೌ ಚ ಶುಕ್ರಾರ್ಕಜೌ ಚ ಬಲವಾನಿಹ
ಕೇಂದ್ರಗಾಮೀ.. 9..
ಯಸ್ತತ್ರ ಕಾಲೇ ಕಿಲ ಲಗ್ನದೃಗ್ ವಾ ಗ್ರಹೋ ರಸಸ್ತಸ್ಯ ತು ಯಃ ಪ್ರದಿಷ್ಟಃ .
ಸ ಏವ ತಾವತ್ಪ್ರತಿಪಾದನೀಯೋ ಬಲಕ್ರಮೇಣ ದ್ವಿತಯೇ ರಸಾಶ್ಚ.. 10..
ಸೌಮ್ಯರ್ಕ್ಷಸಂಸ್ಥಸ್ಯ ಸ ಶೋಭನಃ ಸ್ಯಾತ್ಪಾಪರ್ಕ್ಷಸಂಸ್ಥಸ್ಯ ತು ನೀರಸಃ ಸ್ಯಾತ್ .

ಗ್ರಹಸ್ಯ ವಕ್ರಸ್ಯ ರಸಂ ನ ಭೋಕ್ತಾ ಭುಂಕ್ತೇ ಚ ಪಾತ್ರೇ ಚ ಪುನಃ ಪ್ರದತ್ತಂ.. 11..
ಸ್ಥಿರೇ ವಿಲಗ್ನೇ ನ ಗಮಾಗಮೌ ಸ್ತೋ ನ ರೋಗಶಾಂತಿರ್ನ ಚ ವಿತ್ತನಾಶಃ .
ಮೃತೋ ನ ನಷ್ಟೋ ನ ಪರಾಭವೋಽಪಿ ಚರೇ ವಿಲಗ್ನೇ ವಿಪರೀತಮೇತತ್.. 12..

ವಿಮಿಶ್ರಿತಂ ಸ್ಯಾದ್ದ್ವಿತನೌ ತದಂಶದ್ವಯೇ ಚರಸ್ಥಾವರವದ್ವದಂತಿ .

ಶುಭೇಕ್ಷಣಾಲ್ಲಗ್ನಶಶಾಂಕಯೋರ್ವಾ ಭವೇಚ್ಛುಭಂ ಚಾಶುಭಮನ್ಯಥಾ ತು.. 13..
ಕಂದೃಕ್ಷ್ರೋತ್ರನಸಾಕಪೋಲಹನವೋ ವಕ್ರಂ ಚ ಹೋರಾದಯ-

-ಸ್ತೇಕಂಠಾಸಕಬಾಹುಪಾರ್ಶ್ವಹೃದಯಕ್ರೋಡಾನಿ ನಾಭಿಸ್ತತಃ .
ವಸ್ತಿಃ ಶಿಶ್ನಗುದೇ ತತಶ್ಚ ವೃಷಣಾವೂರು ತತೋ ಜಾನುನೀ
ಜಂಘಾಂಘ್ರೀತ್ಯುಭಯತ್ರ ವಾ ಸಮುದಿತೈ ದ್ರೇಷ್ಕಾಣಭಾಗೈಸ್ತ್ರಿಧಾ.. 14..
ತಸ್ಮಿನ್ಪಾಪಯುತೇ ವ್ರಣಃ ಶುಭಯುತೇ ದೃಷ್ಟೇ ಚ ಲಕ್ಷ್ಮಾದಿಶೇ-
-ತ್ಸ್ವರ್ಕ್ಷಾಂಶಸ್ಥಿರಸಂಯುತೇ ಚ ಸಹಜಃ ಸ್ಯಾದನ್ಯಥಾಽಽಗಂತುಕಃ .
ಮಂದೇಽಶ್ಮಾನಿಲಜೋಽಗ್ನಿಶಸ್ತ್ರವಿಷಜೋ ಭೌಮೇ ಬುಧೇ ಭೂಭವಃ
ಸೂರ್ಯೇ ಕಾಷ್ಠಚತುಷ್ಪದೇನ ಹಿಮಗೌ ಶೃಂಗಾಬ್ಜಜೋಽನ್ಯೈಃ ಶುಭಃ.. 15..
ಸಮನುಪತಿತಾ ಯಸ್ಮಿನ್ಭಾಗೇ ತ್ರಯಃ ಸಬುಧಾ ಗ್ರಹಾ ಭವತಿ
ನಿಯಮಾತ್ತಸ್ಯಾವಾಪ್ತಿಃ ಶುಭೇಷ್ವಶುಭೇಷು ವಾ .

ವ್ರಣಕೃದಶುಭಃ ಷಷ್ಠೋ ಲಗ್ನಾತ್ತನೌ ಭಸಮಾಶ್ರಿತೇ
ತಿಲಕಮಸಕೃದೃಷ್ಟಃ ಸೌಮ್ಯೈರ್ಭವೇತ್ಸ ಚ ಲಕ್ಷ್ಮವಾನ್.. 16..

ಕ್ರಿಯಃ ಶಿರೋವಕ್ರಗಮೀ ವೃಷೋಽನ್ಯಃ ಪಾದಾಂಸಕೌ ಪೃಷ್ಠಮುರೋಽಥಪಾರ್ಶ್ವೇ .

ಕುಕ್ಷಿಸ್ತ್ವಪಾನೋಂಽಘ್ರ್ಯಥ ಮೇಢ್ರಮುಷ್ಕೌ ಸ್ಫಿಕ್ಪುಚ್ಛಮಿತ್ಯಾಹ ಚತುಷ್ಪದಾಂಗೇ.. 17..
ಶಂಕುಚ್ಛಾಯಾಂಗುಲಿತೋ ಜ್ಞಾತ್ವಾ ತತ್ಕಾಲಲಗ್ನಲಿಪ್ತಾಸ್ತು .
ಛಾಯಾಂಗುಲೈರ್ವಿಗುಣಿತಾ ಅಥ ಪೃಥಕ್ ಸಪ್ತಭಿರ್ವಿಭಜೇತ್.. 18..

ಶೇಷಗ್ರಹಗುಣಕಾರೋಽರ್ಕೇಂದುಕುಜಜ್ಞೇಜ್ಯಶುಕ್ರಸುರೀಣಾಂ .

ಪಂಚೈಕವಿಂಶ ಮನವೋ ನವಾಷ್ಟ ವಹ್ನೀಶ ಸಂಜ್ಞಾಶ್ಚ.. 19..
( 5 ) ( 21 ) ( 14 ) ( 9 ) ( 8 ) ( 3 ) ( 11 )ಹತ್ವಾ ಸ್ಮರಾವಶೇಷೇ ಸ್ಯಾದುದಯಃ ಶುಭಗ್ರಹಸ್ಯ
ತದಾ .

ಅಭಿಮತಸಿದ್ಧಿಃ ಪ್ರಷ್ಟುರ್ನ ಕ್ರೂರಸ್ಯೋದಯೇ ಕಿಂಚಿತ್.. 20..

ಗುಣಕಾರೈಕ್ಯವಿಭಕ್ತೇ ತಸ್ಮಿನ್ ಸೂರ್ಯಾದಿಗುಣಕಪರಿಶುದ್ಧೇ .

ಯಸ್ಯ ನ ಶುದ್ಧಯತಿ ವರ್ಗೋ ವಿಜ್ಞೇಯಸ್ತದ್ವಶಾತ್ಕಾಲಃ.. 21..
ಭೌಮದಿವಾಕರಶೇಷೇ ದಿವಸಾಃ ಶುಕ್ರೇಂದುಶೇಷತಃ ಪಕ್ಷಾಃ .
ಸುರಗುರುಶೇಷೇ ಮಾಸಾಃ ಸೌಮ್ಯೇ ಋತವಃ ಶನಾವಬ್ದಾಃ.. 22..

ಆಧಾನೇ ತದನು ಜಯೇ ಪರಾಜಯೇ ವಾ ಶತ್ರೂಣಾಂ ನಿಧನವಿಧೌ ಸಮಾಗಮೇ
ವಾ .

ಅರ್ಥಾಪ್ತೌ ಶುಭಮಶುಭಂ ಚ ಸರ್ವ ಕಾಲಂ ಪೃಚ್ಛಾಯಾಂ ಸಮಯಮಿಮಂ
ವಿಚಿಂತ್ಯ ವಾಚ್ಯಂ.. 23..
ರವೌ ವಿಲಗ್ನೇ ಜ್ವಲನಃ ಪ್ರದೀಪೋ ರಕ್ತಂ ಚ ವಸ್ತ್ರಂ ನೃಪ-ದರ್ಶನಂ ಚ .

ಶ್ವೇತಂ ಚ ವಸ್ತ್ರಂ ಸಿತಪುಷ್ಪಗಂಧಾ ನಾರೀ ಚ ಪೀಯೂಷಮಯೂಖಗರ್ಭೇ.. 24..
ಮಹೀಸುತೇ ವಿದ್ರುಮಹೇಮರಕ್ತಸ್ರಾವಸ್ತಥೈವಾರ್ದ್ರಮೃಗಾದಿಮಾಂಸಂ .

ಶಶಾಂಕಪುತ್ರೇ ನಭಸಿ ಪ್ರಯಾಣಂ ಜೀವೇ ಸುರೈರ್ಬಂಧುಜನೇನಯೋಗಃ.. 25..
ಶುಕ್ರೇ ಸಲಿಲೋತ್ತರಣಂ ತುಂಗಾಕ್ರಮಣಂ ಖರಾಂಶುಪುತ್ರೇ ಚ .

ಲಗ್ನಸ್ಥೇ ವಕ್ತವ್ಯಂ ಸ್ವಪ್ನಪ್ರಶ್ನೇ ವಿಮಿಶ್ರಿತಂ ಮಿಶ್ರೈಃ.. 26..
ಶತ್ರುಗ್ರಹನೀಚಗೃಹಗೈರ್ದುಃಸ್ವಪ್ನೋ ನಿರ್ಜಿತೈರ್ಗ್ರಹೈರ್ವಾಚ್ಯಃ .
ರವಿಕಿರಣಲುಪ್ತಕಾಯೈಃ ಸ್ವಪ್ನೇ ಪ್ರಷ್ಟುರ್ಭವೇದ್ಭಂಗಃ.. 27..
ಲಗ್ನಚಂದ್ರಾಂತರಾಲಸಂಖ್ಯಯಾ ಫಲಪಾಕಕಾಲೋ ವಾಚ್ಯಃ .
ಸ್ವಸ್ವಪ್ನಾಂತರೇಯಂನಿರೂಪ್ಯಂಪೂರ್ವಪೂರ್ವವದಿತ್ಯೇವಂಪ್ರಾಹಯವನೇಶ್ವರಃ..
28..

ಅಕಚಟತಪಯಶವರ್ಗಾ ರವಿಕುಜಸಿತಸೌಮ್ಯಜೀವಸೌರೀಣಾಂ .

ಚಂದ್ರಸ್ಯ ಚ ನಿರ್ದಿಷ್ಟಾ ಪ್ರಶ್ನೇ ಪ್ರಥಮೋದ್ಭವಂ ವರ್ಣಂ.. 29..
ಜ್ಞಾತ್ವಾ ತಸ್ಮಾಲ್ಲಗ್ನಂ ಸಂಗೃಹ್ಯ ಶುಭಾಶುಭಂ ವದೇತ್ಪ್ರಷ್ಟುಃ .
ವರ್ಗಾದಿಮಧ್ಯಚರಮೈರ್ವರ್ಣೈಃ ಪ್ರಶ್ನೋದ್ಭವೈರ್ವಿಷಮಂ.. 30..
ರಾಶಿಂ ಲಗ್ನಂ ಪ್ರವದೇಚ್ಛೇಷೈರ್ಯುಗ್ಮಂ ಸಿತಜ್ಞಜೀವಾನಾಂ .

ಕುಜರವಿಜಯೋಶ್ಚ ನೈವಂ ರವಿಶಶಿನೋರೇಕರಾಶಿತ್ವಾತ್.. 31..

ತಸ್ಮಾತ್ಪ್ರಾಗ್ವತ್ಪ್ರವದೇತ್ಪೃಚ್ಛಾಸಮಯೇ ಶುಭಾಶುಭಂ ಸರ್ವಂ .

ಕಾಲಸ್ಯಾವಿಜ್ಞಾನಾದೇತಚ್ಚಿಂತ್ಯಂ ಸದಾ ಪ್ರಶ್ನೇ.. 32..

.. 15ಲಗ್ನಚಿಂತಾಧ್ಯಾಯಃ..
ದೇಹಃ ಕೋಶೋಯೋಧೋ ವಾಹ್ಯಂ ಮಂತ್ರಃ ಶತ್ರುರ್ಮಾರ್ಗೋಽಥಾಯುಃ .
ಚಿತ್ತಂ ಕರ್ಮ ಪ್ರಾಪ್ತಿಮಂತ್ರೀ ಪ್ರಾಗ್ಲಗ್ನಾದ್ಯಾ ಭಾವಾಶ್ಚಿಂತ್ಯಾಃ.. 1..
ತ್ರಿಲಾಭವರ್ಜಂ ರವಿಸೌರಿಭೌಮಾ ನಿಘ್ನಂತಿ ನೋ ಕರ್ಮ ಚ ಸೂರ್ಯಭೌಮೌ .

ಪುಷ್ಣಂತಿ ಸೌಮ್ಯಾ ರಿಪುರಾಶಿವರ್ಜ್ಯಂ ನಾಸ್ತಂ ಭೃಗುರ್ಮೃತ್ಯುಮಿನರ್ಕ್ಷಮಿಂದುಃ.. 2..
ಲಗ್ನೋಪಗತೈಃ ಸೌಮ್ಯೈರಾರೋಗ್ಯಂ ವಿತ್ತಸೌಖ್ಯಂ ಚ .

ಅರ್ಥಸ್ಥೈರರ್ಥಚಯೋಯೋಧವಿವೃದ್ಧಿಸ್ತೃತೀಯಸ್ಥೈಃ.. 3..

ವಾಹನಸುಹೃದಾಂ ವೃದ್ಧಿಶ್ಚತುರ್ಥಗೈಃ ಪಂಚಮೈಸ್ತು ಮಂತ್ರಬಲಂ .

ರಿಪುನಾಶಂ ಷಷ್ಠಸ್ಥಾ ಭೃಗುವರ್ಜ್ಯಂ ಸಪ್ತಮೇಽಧ್ವಹಿತಾಃ.. 4..
ರಕ್ಷತ್ಯಾಯುರ್ನಿಧನೇ ಶಶಿವರ್ಜ್ಯಂ ನವಮಭೇಯಶಃ ಸಂಪತ್ .

ಕರ್ಮಣಿ ಸಿದ್ಧಿರ್ಲಾಭೋ ಬಲಸಂಘಾತಶ್ಚ ದಶ್ಮಾದ್ಯೈಃ.. 5..
ಭೌಮಾರ್ಕಾರ್ಕಿಶಶಾಂಕೈರ್ಲಗ್ನೇ ವಧಬಂಧಮರಣಸಂತ್ರಾಸಾಃ .

